
FISARAHAM-BAZANA

 Nifidy lahatsoratra fohy aho izao hariva izao, na vakiteny
fohy, raha sitraky ny Tompo, mba hanome antsika

lohahevitra avy amin’izany, avy ao amin’ny Masindahy Matio
13:24 ka hatramin’ny 30. Ary avy eo ihany koa izaho—izaho
dia te-hamaky manomboka amin’ny 36 ka hatramin’ny 40, ao
anatin’ny fotoana fohy monja. Ankehitriny Masindahy Matio, ny
toko faha-13, ka atomboka amin’ny andininy faha-24-n’ny toko
faha-13-n’ny Masindahy Matio. Henoy tsara ny famakiana ny
Teny. Ny teniko ho diso, fa ny Azy kosa tsia.

Fanoharana hafa koa no nataony tamin’izy ireo,
manao hoe, Ny fanjakan’ny lanitra dia tahaka
ny lehilahy iray izay namafy voa tsara tany an-
tanimbariny:
Fa raha natory izy, dia tonga ny fahavalony ka

namafy voan-tsimparifary teny amin’ny vary, ary dia
lasa nandeha.
Ary rehefa nitsiry ny ravina, ary namoaka voa, dia

niposaka ihany koa ny tsimparifary.
Koa avy ny mpanompon’ilay tompony ka nanao

taminy hoe, Tompoko, tsy ianao va no namafy voa tsara
tao an-tanimbarinao? avy aiza àry ireo tsimparifary?
Ary izy niteny taminy, fahavalo Anankiray no nanao

an’izany. Ary ireo mpanompony niteny taminy hoe,
Tianao ve raha handeha izahay…hanangona azy ireo?
Nefa hoy izy, Tsia; fandrao raha manongotra ny

tsimparifary ianareo, dia hanaisotra miaraka aminy koa
ny vary ianareo.
Avelao hiara-maniry izy roa mandra-pihavin’ny

fararano: ary amin’ny fotoan’ny fararano dia haniraka
ny mpijinja hoe, Angony aloha ny tsimparifary, ka
afatory ho amboara izy mba handorana azy: fa angony
ny vary ho any amin’ny sompitra.

2 Voatsikaritrareo ve, “Angony aloha ny tsimparifary, ary
ataovy amboara izy ireo”? Ankehitriny, eo am-pamakiana an’ity,
dia nisy zavatra hafahafa tonga tamiko raha nipetraka teo
an-tampon’i Tendrombohitra Catalina aho indray hariva, teo
am-pivavahana. Ary avy eo aho dia nieritreritra hoe, aiza no
hifantenako teny iray izay ho azoko hampiasaina ho an’ity tiako
ho resahina anio hariva ity?

3 Ary dia nidina aho ka nahita ny teny hoe fisaraham-
bazana, koa dia nalaiko ny rakibolana ary nojereko hoe inona
no dikan’ny teny hoe fisaraham-bazana. Ary ny dikany dia
hoe “mamafy fifandirana,” na—na, “tonga mifanohitra,” araka
ny lazain’i Webster, “mamafy fifandirana anankiray, zavatra
samihafa,” na, “tonga mifanohitra amin’izay efa nisy.” Noho
izany dia nieritreritra aho, ny lohahevitra izao hariva izao, dia
hantsoiko hoe: Ny Taranaky Ny Fisaraham-bazana. Ary matokia
fa ny Tompo dia hitahy ny Teniny ankehitriny raha manatona
an’Izany isika.
4 Ary fantatsika ihany koa fa Izy no nandika, ao amin’ny
andininy faha-36 sy—sy ao amin’ny faha-43, hoe ahoana no
nahamasahan’ity voa ity. Ary raha mbola eo amin’izany isika,
dia ndao fotsiny hamaky izany koa, ny andininy faha-36
hatramin’ny faha-43.

Ary Jesosy rehefa avy nandrava ny vahoaka, dia
niditra tao an-trano Izy: ary dia nanatona azy ny
mpianany, nanao hoe, Lazao aminay ny hevitry ny
fanoharana ny amin’ny tsimparifary teo an-tanimbary.
Ary Izy namaly azy ireo hoe, Ilay namafy ny voa tsara

dia ny Zanak’olona;
Ary ny tanimbary dia izao tontolo izao; ny voa tsara

dia ny zanaky ny fanjakana; fa ny tsimparifary kosa dia
ny zanak’ilay ratsy;
Ny fahavalo izay namafy ireny dia ny devoly; ny

fararano dia ny fiafaran’izao tontolo izao; ary ny
mpijinja dia ny anjely.
Koa tahaka ny nanangonana ny tsimparifary sy ny

nandoroana azy amin’ny afo; dia ho tahaka izany koa
no hisy amin’ny fiafaran’ity tontolo ity.
Ny Zanak’olona dia haniraka ny anjeliny, ary ireny

dia hamoaka avy ao amin’ny fanjakany ny zavatra
rehetra izay mahatafintohina, sy ireo rehetra izay
manao heloka;
Dia hanipy azy ireny ho ao anaty afo, fandoroana

iray mirehitra afo: ary any no hisy fitomaniana, na hisy
fitolokoana ary fikitroha-nify.
Ary amin’izany ny marina dia hamiratra tahaka ny

masoandro ao amin’ny fanjakan’ny Rain’izy ireo. Izay
manana sofina…aoka izy handre.

5 Izany dia Jesosy manome ny fandikana an’ilay fanoharana,
Izy Tenany, noho izany dia fantatsika hoe inona ny tian’ilay
fandikana lazaina. Ary ankehitriny raha manatona an’ity
isika, ao amin’ity famafazana ny voa ity sy—sy ny fijinjana,
ankehitriny dia Izy no mandika izany. Ary noho izany mino aho
fa Jesosy dia niteny an’ity fanoharana ity tamin’ny Androny,

nefa te-hilaza azy ho ny fiafaran’izao tontolo izao, na, ny
fiafaran’ilay taona, dia izao andro izao. Ary mino aho fa ity
lahatsoratra kely ity izao hariva izao dia tena mifanojo tsara
tokoa amin’ny ora izay iainantsika, satria Jesosy dia tena niteny
mazava tsara eto fa “ny fanangonana dia ho amin’ny fiafaran’ity
izao tontolo izao ity,” fa izany dia rehefa ho tonga ny farany;
ny fanangonana ny vary, ary ny fanangonana ihany koa ny
tsimparifary sy ny fandoroana azy ireny, ary mitondra ny vary
ho ao amin’ny Fanjakana. Arymino aho fa izay io làlana io.
6 Ary Soratra hafa iray izay mitarika ahy hino an’io làlana io,
nosoratako eto ambany eto, dia ny Matio 24:24, izay ilazany fa,
miresaka ny—ny fitoerana, ny taranaky ny fisaraham-bazana.
Niteny Jesosy fa izy roa ireo dia tena hifanakaiky tokoa hany
ka hamitaka ny tena Voafidy aza raha azo atao. Saiky mitovy
tanteraka.
7 Misy toerana iray hafa ao amin’ny Soratra izay nanoratana,
fa ny ranon’orana dia milatsaka amin’ny marina sy ny tsy
marina.
8 Tsaroako ny fahatsapako voalohany tamin’ny mba
fahatongavana teo anivon’ny vahoaka Pentekotista. Tany
Mishawaka aho, Indiana. Ary tao amin’ny fihaonam-be
goavana anankiray aho, efitrano iray mitovy amin’ity, izay
nahatongavan’ny avy any Avaratra sy Atsimo niaraka. Satria
tamin’izany andro izany, an’ny fanavakavahana, dia tsy
maintsy nihaona tany izy ireo. Izy ireo dia fikambanana roa
lehibe an’ny rahalahy Pentekotista. Tsy mbola nandre ny
amin’izy ireo mihitsy aho na nihaona tamin’izy ireo taloha.
Ilay fotoana voalohany mba nandrenesako ny teny amin’ny
fiteny tsy fantatra. Ary tany amin’ny faran’ny laharana,
tamin’ilay fihaonam-be…Amin’ny tsy maha-mpikambana
ahy ao amin’izy ireo, izaho dia mpitoriteny tanora Batista
iray fotsiny, dia nipetraka tany amin’ny farany aoriana aho.
Ary tsaroako ny fotoana voalohany izay nandrenesako olona
iray niteny tamin’ny fiteny tsy fantatra, tsy fantatro akory aza
izay—izay rehetra mikasika an’izany. Ary avy eo ireo lehilahy
anankiroa, indrindra, dia nipetraka teny aloha, ny anankiray
niteny tamin’ny fiteny tsy fantatra ary ilay iray hafa nandika
an’izay nolazain’ilay lehilahy. Eny, nanomboka nianatra mafy
ny Baiboliko araka izay azoko natao fotsiny aho, teo tamin’izany,
ary hitako tao fa ara-tSoratra izany. Izany mihitsy araka ny
Soratra, no hataon’ny FanahyMasina.
9 Eny, tokony ho andro iray taorian’izany…Ny alin’io dia
tena nikorontana loatra ny foko. Natory tany amin’ny tanin-
katsaka aho. Tsy nanana vola ampy aho hahazoako fa—
fa—fandriana anankiray, koa vola ampy hodiako any an-
trano fotsiny no nananako, ary nividy mofomenaka aho, efa
tsy lafo andro maromaro, na mofodipaina, ilay izy, ary ho
an’ny sakafo marainako. Ary nasaina tsara hisakafo niaraka

tamin’izy ireo aho, saingy tsy nanam-bola harotsaka tao aho.
Tamin’izany andro izany, tao anatin’ny fahakiviana izany, 1933,
koa izany dia—izany dia somary sarotsarotra ihany. Ary noho
izany dia nieritreritra aho hoe, “Eny, izaho dia…Izaho dia
tsy te-hisakafo miaraka amin’izy ireo, saingy te-hahafantatra
izay nananan’izy ireo aho. Manana zavatra izay tsy ananako
izy ireo.”
10 Koa tamin’io maraina io aho dia…nanontany ahy izy ireo
hoe, “Ny mpitoriteny rehetra tongava ety amin’ny lampihazo
ary ampahafantaro fotsiny ny tenanareo, iza ianareo, avy aiza
ianareo.”
11 Eny, izaho—izaho dia nanao fotsiny hoe, “William Branham,
evanjelista, Jeffersonville,” nipetraka. Eny, tamin’izay fotoana
izay dia izaho no mpitoriteny tanora indrindra teny ambony
lampihazo. Ary ny ampitson’io dia nantsoin’izy ireo aho ho
eny amin’ny lampihazo mba hiteny. Ary avy eo taorian’ny
nitenenako, ahoana, nanana fotoana lehibe izahay, ary avy
eo aho dia nanomboka nihaona tamin’ny olona samihafa
nanasa ahy ho any amin’ny fiangonan’izy ireo. Avy eo izy ireo
rehefa avy…
12 Taorian’izany, ahoana, dia nieritreritra aho hoe, “Raha
mba mety ho hitako fotsiny hoe aiza no misy an’ireo lehilahy
anankiroa miavaka ireo izay niteny tamin’ny fiteny tsy fantatra
sy nandika!” Izany no nampirehitra ahy tato am-poko, tena
niriako mafy loatra izany. Eny, toy izay nolazaiko anareo tany
am-panombohana, fanomezam-pahasoavana kely anankiray
izay hiankinanareo. Fantatrareo, ny fanomezam-pahasoavana
sy ny antso dia tsy mila fibebahana, anananareo izy ireny
mandritry ny fiainanareo rehetra, hitanareo, teraka miaraka
amin’izy ireny ianareo, raha fanomezam-pahasoavana avy
amin’Andriamanitra izy ireo. Koa izaho hatramin’izany, fony
mbola tena zazakely, dia niseho tamiko foana izany, ny
olona izay mahafantatra ahy teo amin’ny fiainako rehetra,
dia fantatr’izy ireo fa marina izany. Eny, raha nieritreritra
aho…Tsy fantatro hoe inona ilay izy tamin’izany, fahitana
no niantsoana azy, tsy fantatro fotsiny hoe inona ilay izy. Fa
nieritreritra aho hoe, “Raha mba afaka miresaka amin’izy ireo
aho!” Eny, ary ny fanahy izay tao amin’ilay tranobe dia nilatsaka
tahaka ny hoe tena ilay Fanahin’Andriamanitramihitsy ilay izy.
13 Koa izaho—izaho dia afaka ny niresaka tamin’ny iray
tamin’izy ireo, ary dia nametraka fanontaniana vitsivitsy taminy
aho, ary izy dia Kristiana tena izy tokoa. Tsy misy fisalasalana
ny momba izany, tena mpino marina io lehilahy io. Ary
ilay lehilahy manaraka, rehefa niresaka taminy aho, raha toa
ka tsy mbola nihaona tamina mpihatsaravelatsihy aho, dia
anankiray amin’ireny ity. Io lehilahy io raha ny marina dia…
Ny vadiny dia vehivavy mavo-mena volo, nefa izy dia nanana
zanaka tamina…zanaka roa tamina vehivavy mainty volo. Ary

nieritreritra aho hoe, “Eny, inona izao? Io ilay izy, izaho dia—
izaho dia nisavoritaka tanteraka. Izaho dia mpihazona foto-
pampianarana; tsy maintsy ho ny Teny io, fa raha tsy izany io
dia tsy marina. Ary io ilay Fanahy, ilay anankiray nanakoako,
arak’izay rehetra fantatro, tena izy; ary ilay iray hafa dia tena
tsy tsara velively; ary ny Fanahy dia nilatsaka tamin’izy roa
ireo. Ankehitriny, ahoana no hahamety an’izany?” Izaho dia,
nampanahirana ny saiko ilay izy.
14 Roa taona taty aoriana, dia nivavaka tao an-davabato
aho izay nandehanako nivavaka. Feno vovoka tao amin’ilay
lavabato, ary indray tolakandro aho dia nivoaka avy tao,
nametraka ny Baiboliko teo ambony vatan-kazo iray, ary nitsoka
Azy ny rivotra hisokatra tao amin’ny Hebreo, ny toko faha-6.
Izay nilaza, fa amin’ny andro farany, nanao ahoana ilay izy raha
niala tamin’ny Fahamarinana isika ka nanavao ny tenantsika
indray ho amin’ny fibebahana, dia tsy nisy fanatitra nohon’ny
ota intsony, ary ahoana ireo tsilo sy songosongo, izay akaikin’ny
fandavana, ka ny fiafarany dia hodorana; fa ny ranon’orana
dia milatsaka amin’ny tany, matetika, mba hanondraka azy,
mba hikarakara azy; fa ny tsilo sy ny songosongo kosa dia ho
lavina, fa ny vary kosa dia hangonina. Dia nieritreritra aho hoe,
“Eny, ny rivotra tonga fotsiny no nitsoka azy hisokatra.” Eny,
dia napetrako fotsiny teo indray ilay Baiboly. Ary nieritreritra
aho hoe, “Eny, ankehitriny fotsiny aho dia…” Ary indro
fa tonga ilay rivotra sy nitsoka Azy hisokatra. In-telo no
nitrangan’izany. Dia nieritreritra aho hoe, “Eny, ankehitriny,
tena hafahafa izany.”
15 Ary avy eo rehefa nitsangana aho, ary nieritreritra aho
hoe, “Tompo, nahoana Ianao no nanokatra an’ity Baiboly ity
hamakiako an’izany, izaho…rehefa tonga eto amin’ity aho,
izay ‘ny tsilo sy ny songosongo, izay akaikin’ny fandavana, ary
ny fiafarany dia hodorana’?” Nieritreritra aho hoe, “Nahoana,
Ianao no nanokatra an’izany ho ahy eto?” Ary raha nitazana teny
ho eny…
16 Ankehitriny, ireny tena fahitana ireny dia tonga tsy misy
fijanonany. Andriamanitra fotsiny izany. Hitanareo? Nijery
aho ary nahita tany iray izay nihodinkodina teo anoloako
aho, ary hitako fa voaasa tanteraka izy io. Nisy lehilahy iray
niakanjo fotsy, nandroso namafy vary. Ary avy eo dia lasa tery
amin’ny fiolahan’ny tany izy; indro tamy ny lehilahy iray, toa
mahatsiravina, niakanjo mainty izy, ary namafy voan’ahi-dratsy
teny rehetra teny izy. Niara-nitsiry izy roa ireo. Ary rehefa
izany izy ireo, dia nangetaheta izy roa ireo, satria nilaina ny
orana. Ary ny tsirairay dia ohatry ny hoe nivavaka, niaraka
tamin’ny lohany kely nilefitra, “Tompo, alefaso ny orana, alefaso
ny orana.” Ary tonga ireo rahona lehibe, ary dia nirotsaka teo
amin’izy roa ireo ny orana. Ary rehefa izany, dia niantsambotra
ilay vary kely ary nanomboka nanao hoe, “Deraina ny Tompo!

Deraina ny Tompo!” Ary ilay ahi-dratsy kely dia niantsambotra
teo ankilany teo mihitsy, ary nanao hoe, “Deraina ny Tompo!
Deraina ny Tompo!”
17 Ary avy eo dia voadika ilay fahitana. Ny orana dia milatsaka
amin’ny marina sy ny tsy marina. Ilay Fanahy iray mitovy dia
afaka milatsaka ao amin’ny fivoriana anankiray, ary miravoravo
amin’izany ny rehetra: mpihatsaravelatsihy, Kristiana, ary ny
rehetra miaraka. Tena marina. Fa inona ilay izy? Ny voany no
hamantarana azy ireo. Hitanareo? Izay no fomba tokana hany
hahafantarana azy io.
18 Koa dia hitanareo ankehitriny, raha mbola ampembadia, na
ny vari-dia sy ny voan-javatra dia indraindray maka tahaka ny
tena izy, ny voa fitahiry, tena mifanakaiky loatra ka hamitaka
an’ilay tena Voafidy. Heveriko fa miaina ao amin’ny vanim-
potoana anankiray isika, izay tsy maintsy hitoriana an’ireo
zavatra ireo sy hiresahana nymomba izany.
19 Mariho ao amin’ny andininy faha-41, tena mbola
mifanakaiky ihany koa ilay anankiroa, tena mifanakaiky loatra
amin’ny andro farany hany Izy ka tsy nanao…Tsy afaka
niantehitra tamina fiangonana Izy mba hampisaraka azy ireo,
manao hoe, ny Metodista na ny Batista, na ny Pentekotista, mba
hampisaraka azy ireo. Hoy Izy hoe, “Naniraka ny Anjeliny Izy
mba hampisaraka azy ireo.” Ny anjely anankiray dia tonga mba
hitondra fampisarahana, ny fanavahana eo amin’ny marina sy
ny diso. Ary tsy misy afaka manao izany afa-tsy ilay Anjelin’ny
Tompo. Izy no Tokana izay hilaza hoe iza no marina ary iza
no diso. Nilaza Andriamanitra fa haniraka an’ireo Anjeliny
Izy amin’ny fotoana farany. Tsy hoe anjely midina avy eto,
fa anjely amin’ny fotoana farany, ary hanangona miaraka.
Fantatsika fa izao no fotoana hahatongavan’ny fararano
ankehitriny. Ankehitriny, ny anjely iray raha ny marina dia
midika “mpitondra hafatra.” Ary hitantsika fa misy anjely
fiton’ny fiangonana fito, ary ankehitriny…tsia, nanaraka ireo
taonan’ny fiangonana.
20 Mariho hoe iza ireo Nolazainy fampamafy, ary koa hoe inona
ilay voa. Ny iray, Izy no mpamafy, ilay Zanak’Andriamanitra,
Izay nivoaka namafy Voa. Ary tonga ny fahavalo iray
tao Aoriany, dia ny Devoly, ary dia namafy ny voan’ny
fisaraham-bazana, taorian’ny famafazana an’ilay Voa tsara.
Ankehitriny, ry sakaiza, izany no nitranga teo amin’ny taona
tsirairay hatramin’ny nahazoantsika ny tany. Tena izany.
Hatrany amin’ny fiandohana, dia tena io zavatra io ihany no
niantombohany.
21 Ankehitriny hoy Izy hoe, “Ny Voan’Andriamanitra, ny
Tenin’Andriamanitra.” Jesosy nilaza, any amin’ny toerana
anankiray, fa “Ny Teny dia Voa iray.” Ary ny voa tsirairay
dia hamoa araka ny karazany avy. Ary ankehitriny raha

ny Kristiana, ireo zanak’Andriamanitra, ireo zanaky ny
Fanjakana no lasa Voan’Andriamanitra, dia tsy maintsy ho
ny Tenin’Andriamanitra izy ireo, ny Tenin’Andriamanitra
voaseho ao amin’ilay taona izay iainan’izy ireo, mba ho ilay
Taranaka nampanantenaina an’io taona io. Nanome ny Teniny
Andriamanitra tany amin’ny fiandohana, ary ny taona tsirairay
dia nanana ny Voany, ny androny, ny teny fikasany.
22 Ankehitriny, rehefa niditra an-tsehatra i Noa, ary izy no
Voan’Andriamanitra, ny Tenin’Andriamanitra ho an’io taona io.
23 Rehefa tonga i Mosesy, dia tsy afaka ny ho tonga niaraka
tamin’ny hafatr’i Noa izy, tsy hety izany, satria izy no
Voan’Andriamanitra tamin’io fotoana io.
24 Avy eo rehefa tonga Kristy, tsy afaka ny ho tonga niaraka
tamin’ny taonan’i Noa na i Mosesy Izy; Fotoany io, ho an’ny
virijiny iray hitoe-jaza ka hiteraka Zazalahy, ary Izy no
ho Mesia.
25 Ankehitriny, isika dia efa niaina tao amin’ny taonan’i
Lotera, taonan’i Wesley (taonan’ny Metodista), ny rehetra
tao amin’ny taona, sy ny taona Pentekotista, ary ny taona
tsirairay dia nomena teny fikasana avy tamin’ny Teny. Ary
ny olona tamin’izany taona izany, izay naneho an’ilay Teny
nampanantenaina, dia ilay Voan’izany taona izany, arak’izay
nolazain’i Jesosy eto mihitsy hoe, “Izy ireo no zanaky ny
Fanjakana.” Marina izany. Ny fanehoana ny Fanahy Masina
miasa amin’ny alàlan’ireo Zanany no Voan’ilay Fanjakana
amin’izany taona izany.
26 Mariho, ny tsimparifary dia ilay anankiray, ny fahavalo,
Satana, izay namafy fifandirana, na ny—na ny voan’ny
fisaraham-bazana, izy no ilay meloka tamin’ny fanaovana an’io
zavatra mahatsiravina io. Satana no namafy ny voany hatrany
amin’ny fiandohana, rehefa nametraka ny Fararanony voalohany
tamin’ny olombelona tety ambonin’ny tany Andriamanitra.
Adama, mazava ho azy, dia nahafantatra fa nisy ny—ny
fahalalana ny marina anankiray, ary ny tsara sy ny ratsy, saingy
tsy tonga tamin’izanymihitsy izy hatramin’izao.
27 Fa hitantsika, fa nomen’Andriamanitra an’ireo Zanany ny
Teniny ho Fiarovan’izy ireo. Ny…Tsy manana Fiarovana hafa
afa-tsy ny Tenin’Andriamanitra isika. Izany no Fiarovantsika.
Tsymisy baomba, tsymisy fialofana, tsymisy toeram-piafenana,
tsy misy an’i Arizona na an’i California, na aiza na aiza
izany; Fiarovana tokana ihany no ananantsika, ary izany dia ny
Teny. Ary ny Teny dia tonga nofo ary nonina tamintsika, dia
Kristy Jesosy, Izy no hany Fiarovantsika. Rehefa ao Aminy, dia
voaaro isika.
28 Na dia ny fahotana aza dia tsy mba isaina akory eo
amin’ny mpino tena izy anankiray. Efa fantatrareo ve izany?
Izay naterak’Andriamanitra, dia tsy manota, tsy mahay manota

izy. Hitanareo? Tsy isaina akory aza izany. Nahoana, hoy
Davida hoe, “Sambatra ny olona izay tsy hisain’Andriamanitra
heloka.” Rehefa ao amin’i Kristy ianareo, dia tsy manana
faniriana hanota. “Ny mpivavaka, indray mandeha voadio,
dia tsy manana eritreritra ny hanota intsony,” tsy maniry
an’izany ianareo. Ankehitriny, amin’izao tontolo izao, dia mety
ho mpanota anankiray ianareo; fa, amin’Andriamanitra, dia tsy
mpanota ianareo, satria ao amin’i Kristy ianareo. Ahoana moa
no hahatonga anareo ho mpanota rehefa ao amin’ilay Iray tsy
misy ota ianareo, ary Andriamanitra dia mijery fotsiny Azy Ilay
misy anareo?
29 Ankehitriny ity fotoan’ny fararano ity. Tamin’ny voalohany,
rehefa namafy ny Voany tety ambonin’ny tany Andriamanitra
ka nanome izany tao am-pon’ireo Zanany, ny Ankohonany,
mba hitandrina an’io Teny io, dia izany no fiarovany tokana,
tandremo io Teny io! Indro niditra ny fahavalo ary nanapotika
an’ilay sakana, tamin’ny famafazana ny voan’ny fisaraham-
bazana, nifanohitra tamin’ny Tenin’Andriamanitra. Raha
fisaraham-bazana izy io tany amin’ny fiandohana, dia mbola
izany foana izy. Ny zavatra izay hanampy zavatra amin’ny
Tenin’Andriamanitra, dia mbola ilay voan’ny fisaraham-bazana
foana! Tsy ahoako na avy aiza no ihavian’izany, raha avy amin’ny
rafi-piangonana izany, raha avy amin’ny toerana ara-miaramila
izany, raha avy amin’ny hery politika izany, ny zavatra rehetra
izay mifanohitra amin’ny Tenin’Andriamanitra, dia voan’ny
fisaraham-bazana.
30 Raha mitsangana ny lehilahy anankiray ka milaza fa
mpitory Filazantsara izy, ka milaza fa “efa lasa ny andron’ny
fahagagana,” dia izany no taranaky ny fisaraham-bazana. Raha
mitsangana ny lehilahy anankiray ka milaza fa mpitoriteny izy,
pasiteran’ny fiangonana iray any ho any, ary tsy mino fa Jesosy
Kristy no tsy miova amin’ny antsipiriany tsirairay (afa-tsy ny
endrika ara-batana), tsy miova omaly, anio, ary mandrakizay,
dia izany no taranaky ny fisaraham-bazana. Rehefa milaza
izy fa “ny fahagagana sy ny vanim-potoana apostolika dia
efa lasa,” dia izany no taranaky ny fisaraham-bazana. Rehefa
milaza izy ireo hoe, “Tsy misy an’izany fanasitranana avy
amin’Andriamanitra izany,” dia izany no taranaky ny fisaraham-
bazana. Ary izao tontolo izao dia feno an’izany. Mitangorona be
ilay izy ka manakenda an’ilay vary.
31 Mahamarika isika fa ny mpamafy voalohany an’ilay
voan’ny fisaraham-bazana dia voaisy marika “ny devoly,” ary
fantatsika fa izany izy, ao amin’ny Genesisy 1. Ankehitriny dia
hitantsika, ary eto ao—ao amin’ny Bokin’ny Matio, ny toko
faha-13, mbola asian’i Jesosy marika foana ny fisaraham-
bazana rehetra amin’ny Teniny ho “ny devoly.” Ary ity 1956 ity,
izay rehetra mamafy fisaraham-bazana, mifanohitra amin’ny
Tenin’Andriamanitra voasoratra, na mametraka fandikana

manokana amin’Ity, dia taranaky ny fisaraham-bazana. Tsy
hanaja an’izany Andriamanitra. Tsy vitany. Tsy hifangaro
izany. Tsy ho izany marina tokoa. Izany dia tahaka ny voan’ny
voantsinampy; tsy hifangaro amin’ny zavatra hafa io, tsy
azonareo atao safiotra io, tsy maintsy ilay zavatra tena izy
io. Taranaky ny fisaraham-bazana!
32 Ankehitriny dia hitantsika, rehefa namafy ny Voany
tao amin’ny Saha Edena Andriamanitra, dia hitantsika fa
namokatra Abela anankiray izany. Fa rehefa namafy ny voan’ny
fisaraham-bazany kosa Satana, dia namokatra Kaina anankiray
izany. Ny iray namokatra marina anankiray; ny iray namokatra
tsy marina anankiray. Satria ilay Eva dia nihaino ny tenin’ny
fisaraham-bazana, nifanohitra tamin’ny Tenin’Andriamanitra,
ary nanomboka nanakodiadia ny baolin’ny fahotana mihitsy
izany teo, ary nikodiadia hatramin’izao. Ary isika tsy hahafaka
tanteraka mihitsy an’izany mandra-pahatongan’ireo anjely
ka hanavaka an’ilay zavatra, fa Andriamanitra maka an’ireo
Zanany ho any amin’ny Fanjakana, ary ny tsimparifary ho
doroana. Mariho ireo voaloboka anankiroa.
33 Raha mba nanana fotoana betsaka fotsiny isika eo amin’ity
lohahevitra ity, fa mba hikasihana fotsiny an’ireo hevi-dehibe,
mba ahafahantsika miditra avy hatrany amin’ny fivavahana ho
an’nymarary ao anatin’nyminitra vitsymanaraka.
34 Mariho, ny voan’izy ireo dia niara-naniry marina toy
izay nilazan’Andriamanitra eto ihany koa ao amin’ny toko
faha-13, avy ao amin’ny lahatsoratsika izao hariva izao, ao
amin’ny Matio, “Avelao izy ireo hiara-maniry.” Ankehitriny,
lasa tany amin’ny tanin’i Noda i Kaina, nahita vady anankiray
ho an’ny tenany, ary nanambady; ary voavono i Abela, ka
nanangana an’i Seta Andriamanitra mba haka ny toerany. Ary
nanomboka niparitaka ny taranaka, teo amin’ny tsara sy ny
ratsy. Ankehitriny, mahatsikaritra isika fa niangona izy ireo, ny
tsirairay tamin’izy ireo, isaky ny fotoana, ary Andriamanitra tsy
maintsy…Lasa tena ratsy loatra ilay izy hany ka tsy maintsy
nopotehin’Andriamanitra izany.
35 Ary farany dia tonga izy ireo mandra-pahatongan’ireo
taranaka roa ireo, ny taranaky ny fisaraham-bazana sy
ny Taranak’Andriamanitra, hametraka ny tena lohan’izy
ireo, ary izany dia niafara tamin’i Jodasy Iskariota sy
Jesosy Kristy. Fa, Izy no Voan’Andriamanitra, Izy no
fiandohan’ny famoronan’Andriamanitra, Izy dia tsy hafa fa
Andriamanitra. Ary Jodasy Iskariota dia nateraka ho ilay
zanaky ny fahaverezana, avy tany amin’ny helo, niverina
any amin’ny helo. Jesosy Kristy no Zanak’Andriamanitra,
ilay Tenin’Andriamanitra tonga voaseho. Jodasy Iskariota,
ao amin’ny fisaraham-bazany, no voan’ny Devoly, tonga teto
amin’izao tontolo izao, ary ho famitahana; tahaka azy tany
amin’ny fiandohana fotsiny, Kaina, ny rainy fahiny.

36 Nilalao fiangonana fotsiny i Jodasy. Tsy tena tso-po izy.
Ny marina dia tsy nanana finoana izy; tsy ho namadika
an’i Jesosy mihitsy izy. Saingy, jereo, izy no namafy an’io
voan’ny fisaraham-bazana io. Nihevitra izy fa afaka hisakaiza
amin’izao tontolo izao, mamôna, sady hanana fisakaizana
ihany koa amin’i Jesosy, saingy tara loatra ilay izy aminy
raha hanao zavatra mikasika an’izany. Rehefa tonga ilay
oran’ny fahafatesana, rehefa nanao an’io zava-dratsy io izy, dia
nandika ny tsipika mampisaraka ny mandroso sy ny miverina
izy. Tsy maintsy nandroso tamin’ny làlana nalehany izy, ho
mpamitaka anankiray. Namafy ny voan’ny fisaraham-bazana
izy, niezaka ny hitady sitraka tamin’ireo rafi-pandaminana
goavana tamin’izany andro izany izy, niaraka tamin’ny Fariseo
sy ny Sadoseo. Ary nihevitra fa hahazo vola kely ho an’ny tenany,
ary ho lasa malaza eo anivon’ny olona. Raha tsy izany no antony
hidiran’ny olona maro ao amin’io fisaraham-bazana io, miezaka
ny mba hitady sitraka amin’ny olona! Ndao isika hitady sitraka
amin’Andriamanitra, fa tsy amin’ny olona. Fa izany no nataon’i
Jodasy rehefa vokatra tao aminy ity fisaraham-bazana ity.
37 Ary fantatsika fa Jesosy no Teny, Masindahy Jaona 1,
hoy izy, “Tamin’ny voalohany ny Teny, ary ny Teny tao
amin’Andriamanitra, ary ny Teny dia Andriamanitra. Ary ny
Teny dia tonga nofo ka niara-nonina tamintsika.” Noho izany,
ny Teny dia Voa iray, avy eo ilay Voa dia tonga nofo ary nonina
tamintsika.
38 Raha i Jodasy no voan’ny fahavalo sy ny fisaraham-bazana,
dia tonga nofo ihany koa io ka nonina tamintsika tao amin’ny
tenan’i Jodasy Iskariota. Izy dia tsy nanana mihitsy an’ilay tena,
tena finoana. Nanana an’izay noheveriny ho finoana izy. Misy
ny zavatra anankiray ny hoe manana finoana; sy ny hoe finoana
amboarimboarina.
39 Ary ny finoana tena izy an’Andriamanitra dia hino
an’Andriamanitra, ary Andriamanitra no Teny, tsy hanampy
na inona na inona an’Ity izany. Ny Baiboly no miteny amintsika
fa raha manampy teny iray isika, na manaisotra Teny iray,
dia ho esorina ao amin’ny Bokin’ny Fiainana ny anjarantsika,
Apokalypsy 22:18, ny toko faranymamarana.
40 Tamin’ny fiandohana voalohany, ilay Boky voalohan’ny
Baiboly, Andriamanitra dia niteny tamin’izy ireo mba tsy
hanapotika Teny iray amin’Izany, “ny Teny tsirairay dia tsy
maintsy tandremana,” tsy maintsy mivelona amin’izany Teny
izany izy ireo. Jesosy, eo afovoan’ilay Boky, dia tonga ary niteny
an’izany tamin’ny Taonany, ka nanao hoe, “Tsy ny mofo ihany
no hiveloman’ny olona, fa ny Teny rehetra izay—izay aloaky
ny vavan’Andriamanitra.” Ary ao amin’ny taona famaranan’ny
Fanambarana, nolazaina mialoha tamintsika, fa “Na iza na iza
no hanaisotra Teny iray ao amin’ny Boky, na manampy teny

iray ho amin’Io, dia ho esorina ao amin’ny Bokin’ny Fiainana
ny anjarany.”
41 Noho izany dia tsy tokony hisy zavatra manjavozavo,
tena izy anankiray fotsiny, Tenin’Andriamanitra tsy
nampifangaroana! Izany no zanakalahin’Andriamanitra,
zanakavavin’Andriamanitra, izay tsy nateraka tamin’ny
sitrapon’ny olona, na tamin’ny fandraisana tànana, na tamin’ny
endrika batisa samihafa; fa nateraky ny Fanahin’Andriamanitra,
tamin’ny Fanahy Masina, ka ny Teny no maneho ny Tenany
amin’ny alàlan’izy ireo. Izay noVoan’Andriamanitra tena izy!
42 Mikambana ao amin’ny fiangonana ny fahavalo ary dia
lasa tena ortodoksa ao amin’ny fanekem-pinoana iray na
zavatra hafa. Fa izany tsy…Fisaraham-bazana izany, ny
zavatra rehetra izay manembatsembana an’ilay fizotran’ny
Fahamarinana tena izy an’ny Tenin’Andriamanitra.
43 Ary ahoana no hahalalantsika? Hoy isika hoe, “Eny, izy ireo,
moa manana zo handika an’Izany ve ianareo?” Tsia, tompoko!
Tsy misy olona manana zo handika ny Tenin’Andriamanitra. Izy
no Mpandikany Manokana. Nampanatena an’izany Izy, avy eo
dia Ataony izany, izany no fandikana avy amin’izany. Rehefa
nampanantena an’Izany Izy, avy eo dia Tanterahany Izany,
izany no fandikana an’Ilay izy. Ny zavatra rehetra mifanohitra
amin’ny Tenin’Andriamanitra dia fampisaraham-bazana! Tena
izany tokoa!
44 Ankehitriny, araka ny nolazaiko, Jodasy dia tsy nanana
ny tena finoana. Nanana finoana namboarimboarina izy.
Izy dia nanana fi—finoana izay niheverany fa io ilay
Zanak’Andriamanitra, saingy tsy nahafantatra izy fa io ilay
Zanak’Andriamanitra. Tsy tokony ho nanao izany izy. Ary ny
olona anankiray izay manao marimaritra iraisana amin’ity
Tenin’Andriamanitra izay Fahamarinana ity, dia manana
finoana namboarimboarina izy. Ny mpanompon’Andriamanitra
tena izy dia hifikitra amin’ilay Teny.
45 Hariva vitsivitsy lasa izay, mpitoriteny anankiray, avy any
Arizona, avy tamin’ny fianarana, lehibe malaza teto amin’ity
tanàna ity, no tonga teo amiko ary nanao hoe, “Izaho—izaho
dia te-hanitsy anao amin’ny zavatra anankiray” (Hoy aho…)
“rehefa manam-potoana ianao.”

Hoy aho hoe, “Ity no fotoana mety indrindra araka ny
fahalalako azy. Tongava àry.”
46 Koa dia tonga izy, hoy izy hoe, “Atoa. Branham, ianao dia
miezaka…Izaho diamino fa tso-po ianao sadymahitsy fo ianao,
saingy ianao dia miezaka mampiditra Foto-pampianarana
apostolika iray amin’ny tontolo anankiray.” Ary hoy izy, “Efa
nitsahatra niaraka tamin’ny apostoly ny taona apostolika.”

47 Hoy aho hoe, “Ny zavatra voalohany tiako anontaniana
anao, ry rahalahiko, mino ve ianao fa ny Tenin’Andriamanitra
tsirairay dia ara-tsindrimandry?”

Hoy izy hoe, “Eny, tompoko, tena inoako izany.”
48 Hoy aho hoe, “Noho izany, afaka mampiseho ahy ao
amin’ny Teny ve ianao hoe taiza no nitsahatra ny taona
apostolika? Ankehitriny, asehoy ahy hoe aiza ilay izy, dia hino
miaraka aminao aho.” Ary hoy aho hoe, “Ilay mpanoratra
ny apostolika, ilay anankiray izay nanana ny fanalahidin’ny
Fanjakana, tamin’ny andro Pentekosta rehefa nampidirina ny
taona apostolika, hoy izy ireo, ‘Ry lehilahy sy rahalahy, inona
no hataonay mba ho voavonjy?’ Hoy izy hoe, ‘Mibebaha,
ianareo rehetra, ary aoka samy hatao batisa amin’ny Anaran’i
Jesosy Kristy, ho famelana ny heloka, ary ianareo handray ny
fanomezana avy amin’ny Fanahy Masina, fa ny teny fikasana dia
ho anareo sy an’ny zanakareo, ary ho an’izay rehetra lavitra, na
iza na iza hantsoin’ny Tompo Andriamanintsika.’ Ankehitriny,
ahoana no hahafahan’ny Tenymanohitra ny Tenany?”

Hoy ilay lehilahy hoe, “Tena voan’ny sery mafy aho izao
hariva izao.”

Hoy aho hoe, “Izaho dia mieritreritra toy izany, ihany koa.”
Hitanareo?
49 Ankehitriny hilaza amiko ianareo hoe, mbola miantso ve
Andriamanitra? Raha mbola miantso Andriamanitra, dia mbola
misy izany ny taona apostolika. Azo antoka! Na iza na iza
hantsoin’ny Tompo Andriamanintsika, hantsoiny foana, mbola
hantsoiny foana, na iza na iza Hantsoiny, dia mbola ho taona
apostolika foana izany, fa Jesosy Kristy no tsy miova omaly, anio,
ary mandrakizay.
50 Ankehitriny, dia hitantsika ankehitriny fa io fisaraham-
bazana io dia voafafy teny amin’ny taona tsirairay. Raha azo
natao ny mitondra izany ao anatin’ny folo na dimy ambin’ny folo
minitra manaraka, dia ho nataoko izany, saingy tsy vitanareo.
Nandritra ireo taona…Isika rehetra, ny maro amintsika dia
mamaky Baiboly. Ary ankehitriny dia tahaka an’i Jesosy rehefa
tonga, ary Hitany io fisaraham-bazana io, mifanohitra. Izy no
ilay Teny tonga voaseho, Izy no fandikan’Andriamanitra ny Teny,
satria hoy Izy hoe, “Tadiavo ny Soratra, fa ao amin’Izy ireny
no heverinareo fa hanananareo Fiainana Mandrakizay, ary izy
ireny no manambara Ahy.” Io ny anareo. Izy—Izy no fandikana
ny Teny. Ary ny zanakalahy sy ny zanakavavin’Andriamanitra
izay nateraka indray amin’ity taona ity no fandikana ny Teny.
Ianareo no epistily voasoratra, vakian’ny olona rehetra. Eny.
51 Mariho, hoy Izy hoe, “Foana ny ivavahan’ireo Amiko,
mampianatra ny fisaraham-bazana ho Foto-pampianarana.
Foana no ivavahan’ireo Amiko, mampianatra ho Foto-
pampianarana ny fisaraham-bazana, foto-pampianarana avy

amin’olona, fanekem-pinoana avy amin’olona, mampianatra
an’izany ho Tenin’Andriamanitra, nefa tsy misy ifandraisany
amin’ny Tenin’Andriamanitra akory izany.”
52 Jereo, ny taona tsirairay dia nanome vokatra tahaka izany,
ny taona tsirairay dia nanao an’izany, ary ny antsika dia tsy misy
fialan-tsiny. Manana an’ilay zavatra mitovy isika, ary taona
lehibe lavitra noho ny taona rehetra natambatra, satria ity no
fiafaran’ny tantaran’izao tontolo izao. Ity no fisaraham-bazana
lehibe izay hany nisy teto an-tany, dia ny eto ambonin’ny tany
ankehitriny. Ny fisaraham-bazana tamin’ireo taona hafa dia
nanosika azy ireny niala avy tamin’Andriamanitra marina sy
velona, ho amin’ny sampy. Ankehitriny, Jesosy dia nilaza ao
amin’ny Matio 24:24 fa tena hifanakaiky loatra izany, hamitaka
ny tena Voafidy izany raha azo natao. Miresaka mikasika ny
fisaraham-bazana! Oh, tena fetsy loatra izany. Eo anivon’ny
olona i Satana, ary tena teolojiana tokoa, tena Mpampianatra
ny momba an’Andriamanitra, afaka mampianatra an’ilay Teny
saiky tena tanteraka tokoa. Nilaza an’izany koa Jesosy. Saingy
diniho fotsiny izy, hisy zavatra any ho any. Hoy izy, “Eny,
ankehitriny, tsy natao an’ity io.” Oh, eny, izany io, ihany koa,
jereo, satria Andriamanitra no nilaza fa izany io.
53 Jereo izay nataony. Ireo fisaraham-bazana ireo ihany no
nitondra ny fahaviniran’Andriamanitra tamin’ny andron’i Noa,
rehefa naniraka nyMpaminaniny Andriamanitra ary nitory teny
toy ny afo midedadeda, niantso fibebahana teo amin’ny olona,
ary natelin’ny rano ilay fisaraham-bazana. Avy eo dia inona no
nataon’i Satana? Niverina tany aoriana avy hatrany, tao amin’i
Hama, ary nanomboka namafy an’ilay izy indray. Tena marina
tokoa izany.
54 Taty aoriana dia tonga i Mosesy, ilay mpaminany lehibe,
mba hitondra ny zanak’Isiraely ho any an-efitra. Inona no
nitranga? Mosesy, ilay mpaminany lehibe an’Andriamanitra,
nitondra tamin’izy ireo an’ilay Fahamarinana faratampony,
Fahamarinana voamarina. Nihaona tamin’Andriamanitra izy.
Noporofoin’Andriamanitra fa nihaona Taminy izy. Nanao
ahoana ireo vahoaka tany, ireo mpisorona, fa izy ireo dia
nanana ny fivavahany, ny fombam-pivavahany, ny fomba
fanaony sy ny sisa rehetra, saingy i Mosesy dia nijoro teo ho
fahamarinana ny fandikana ny Teny. Aza adino izany!Mosesy no
fandikan’Andriamanitra ny Teny fikasany. Nolazainy fa hataony
izany; izy no fandikan’Andriamanitra.
55 Inona no nitranga? Nanomboka nivoaka fotsiny an’i Egypta
ny fiangonana, nandeha an-tongotra andro vitsivitsy, ary inona
no nitranga? Tonga i Satana niaraka tamin’ny fisaraham-bazany
tao amin’ilay olona, ilay Kaina faharoa, dia i Balama izany, ary
dia namafy fisaraham-bazana teo anivon’izy ireo izy. Fantatsika
fa marina izany. Io Balama io, ny fampianaran’i Balama, ilay hoe
“mitovy avokoa isika rehetra, manompo an’ilay Andriamanitra

izay tompoinareo izahay,” ara-pototra, dia marina ny azy, satria
nanolotra fanatitra izay natolotr’Andriamanitra izy; ondrilahy
fito, ombilahy fito teo ambony alitara fito, ary nivavaka
tamin’io Andriamanitra io ihany tahaka an’izay nataon’i Mosesy
tanteraka tany an-efitra, tena nitovy mihitsy. Saingy tsy nitovy
ireo! Tandindona mialoha ho antsika ny amin’izay hiseho. Nisy,
indray, an’i Kaina voaseho tao amin’ny—ny tenan’i Balama.
Ary nisy Andriamanitra voaseho tao amin’ny tenan’i Mosesy,
nandika ny Teniny tamin’ny alàlan’ny olombelona iray, nanao
ny Tenany ho fantatra, ny Teny fikasany, tamin’ny alàlan’ny
olombelona anankiray. Ary dia nitsangana ilay fisaraham-
bazana.
56 Dia izany koa no nataony tamin’ny andron’i Jodasy, tonga teo
izy niaraka tamin’ny fisaraham-bazany.
57 Ary, tsarovy, io fahotana io izay ninoan’ireo olona ireo, hoe
“mitovy avokoa isika rehetra, manompo Andriamanitra iray
ihany isika, ho an’ny fiangonana iray ihany isika rehetra, ho
vahoaka iray ihany isika,” izany fahotana izany dia tsy naha-
voavela an’Isiraely mihitsy! Jesosy no nilaza, Izy tenany hoe,
“Maty avokoa izy rehetra!”
58 Maty izy ireo, ny rehetra afa-tsy telo tamin’izy ireo. Izany
dia ireo hany nitandrina sy nino ny teny fikasana. Rehefa hoy
ireo malemy hoe, “Tsy afaka maka ny tany isika, tsy zakan-tsika
izany,” sy ny sisa; Josoa sy Kaleba no nampangina ny olona, ary
nanao hoe, “Mihoatra lavitra noho izany isika mba haka azy,
satria Andriamanitra no nampanantena an’izany tamintsika!
Tsy ahoako izay fanoherana!”
59 Ary mbola afaka mitory ny fanasitranana avy
amin’Andriamanitra foana isika, sy ny batisan’ny Fanahy
Masina, ary mbola manana ny herin’Andriamanitra foana
hampisaraka antsika amin’ny zavatr’izao tontolo izao. Nilaza
an’izany koa Andriamanitra! Tsy mbola nitsahatra mihitsy ny
taona apostolika, ary tsy hitsahatra izany, mitohy izany.
60 Koa, hitantsika ilay mpamafy fisaraham-bazana tranainy
iray ihany. Ary tsarovy, fa io fahotana io dia tsy navela mihitsy.
Ankehitriny, ry rahalahy, raha tsy navela mihitsy àry izy io
tamin’izany, dia ahoana ny amin’ny ankehitriny raha ny—ny tena
voan’ny taona rehetra no ho tonga miaraka?
61 Mariho io zavatra lehibe izay nataon’i Balama io, nitohy io
dia nitohy, ary farany dia nifarana tamin’ny fahatongavan’i—
i Jodasy Iskariota, sy Jesosy. Inona izy io? Jodasy sy Jesosy
dia tena endrik’i Kaina sy Abela fotsiny. Fa, tahaka ny naha-
mpivavaka an’i Jodasy, no naha-mpivavaka an’i Kaina ihany
koa. Nanorina alitara i Kaina, nanao fanatitra izy, nivavaka
tamin’Andriamanitra izy, tena tso-po fotsiny izy tao anatin’izany
tahaka an’ilay iray hafa. Saingy, hitanareo, tsy nanana ny
fanambarana ny amin’ny Teny izy. Nihevitra izy fa io dia

Adama sy Eva nihinana paoma na voankazo. Ary Kaina…
Abela, tamin’ny fanambarana, dia nahafantatra fa diso io; io
dia ny rà no namoaka azy ireo, ka nanolotra zanak’ondry
izy. Ary nambaran’Andriamanitra fa marina ny fanatiny. Avy
eo dia nialona izy ka niezaka namono ny rahalahiny. Ary
tahaka ny namonoany ny rahalahiny teo ambonin’ny alitara izay
nahafaty ny fanatiny ihany, teo ambonin’ny alitara no maty ilay
zanak’ondry, dia toy izany koa no namadihan’i Jodasy Iskariota
an’i Jesosy Kristy teo ambonin’ny alitaran’Andriamanitra, sy
namonoany Azy tahaka ny namonoan’i Kaina fotsiny an’i Abela.
Satria, Kaina no taranaky ny fisaraham-bazana.
62 Dia toy izany koa Balama, ilaympaminanympikaraman’ady,
lehilahy iray izay tokony ho nahafantatra tsara kokoa. Ary
Andriamanitra dia nampitandrina azy tamin’ny alàlan’ireo
famantarana sy fahagagana, ka na dia ny boriky aza dia
niteny taminy tamin’ny fiteny tsy fantatra, fa dia mbola nanohy
hatrany foana izy. Teraka mba ho—ho mpamafy ny fisaraham-
bazana izy.
63 Ary raha Jesosy no efa nanambara mialoha an’ity taona ity
fa hifarana ao anatin’ny fisaraham-bazana lehibe izay tsy mbola
nisy toy izany, ny taonan’ ny fiangonana Laodikia, matimaty,
izay nandroaka Azy tao amin’ny fiangonana, dia ahoana no
hahatonga an’io ho zavatra hafa afa-tsy ilay fisaraham-bazana!
Azo antoka, izany io. Mifarana amin’io taona io izany.

Ary dia Kaina sy Abela teo Kalvary indray izany.
64 Ankehitriny mariho, toy izay foana, vantany vao lasa Jesosy,
lasa tany An-danitra, dia nirahina hiverina ny Fanahy Masina.
Io ilay Voa, ilay Mpanome-aina ny Teny, tahaka ny nolazaintsika
omaly hariva. Io ilay Tokana izay mamelona ny Teny.Mamelona
dia midika hoe “mitondra ho amin’ny Fiainana.” Ny Fanahy
Masina tena izy ihany no mitondra ho amin’ny Fiainana ny Teny
izay maha-Izy azy. Tsy mitondra fanekem-pinoana ho Fiainana
Izany, tsy Vitany izany, satria tsy manana na inona na inona avy
amin’ny fanekem-pinoana Izany. Ain’ny Tenin’Andriamanitra
Izany, satria Andriamanitra Izany. Hitanareo? Ary Izany no
mamelona an’ilay Vatana.
65 Ankehitriny mariho, izay nataon’izy ireo. Avy eo, ary ny
Baiboly no nilaza, ary—ary Jaona dia niteny tamin’ireo zanany
ka nanao hoe, “Rankizy madinika, renareo ny amin’ny antikristy
izay ho avy eto amin’izao tontolo izao,” hoy izy, “izay efa
eto amin’izao tontolo izao sahady, ary miasa izy ao anatin’ny
zanaky ny tsi-fankatoavana.” Ankehitriny, izany dia teo amin’ny
telopolo taona eo ho eo taorian’ny nahatongavan’ny Fanahy
Masina. Hitantsika, rehefa tonga ny Fanahy Masina, ilay tena
Voa, tena Mpanome-Aina ny Voa, dia indro fa tonga indray
koa ilay fisaraham-bazana. Ary mariho, nitohy izany. Izy dia
nanana…

66 Ilay tena Teny dia nohamarinina, ireny mpaminany taloha
ireny rehefa tonga dia nanamarina ny Tenin’Andriamanitra ho
Fahamarinana raha nandeha izy ireo. Raha misy olona efa
mba namaky ny Fivoriamben’ny Nise, na ny Fivoriamben’ny
Talohan’ny Nise, ireo dimy ambin’ny folo andron’ny politika
mihoson-drà, rehefa ireo antoko Romana tany no te-hitondra sy
hanao anaram-piangonana avy tamin’io fiangonana io. Tonga
ireo mpaminany, niakanjo hoditr’ondry, nihinana ahitra, ary
nampandroso an’ilay Teny! Saingy inona no nataon’ilay izy?
Tsy maintsy ho tahaka an’i Kaina izany, tsy maintsy ho tahaka
an’i Abela izany, tsy maintsy maty ny anankiray. Izany tokoa,
izy io. Ary verin’ilay Teny ny Heriny mitaona teo anivon’ny
vahoaka, ary izy rehetra dia tsy nisy nifidy an’ilay Teny marina
ka naka ny dogman’ny fisaraham-bazan’ny fiangonana Katolika
voalohany. Nanampy papa izy ireo, nanampy eveka izy ireo,
nanampy an’ity, iry, ny hafa izy ireo. Nesorin’izy ireo ny tena
hevitra marin’ny Petera, sy ny—ny—ny Maria, ary—ary ny sisa
rehetra amin’izany; ka nanao sampy, tsy nanao afa-tsy fomba
fanompoan-tsampy avy tao amin’ilay antsoina hoe fivavahana
Kristiana. Inona izy io? Taranaky ny fisaraham-bazana! Dia
nanao rafi-pandaminana, nanao rafi-pandaminana, teto an-
tany voalohany, fiangonana anankiray. Inona izy io? Ilay
taranaky ny fisaraham-bazana izay nanomboka namafy, zavatra
nampiana, nesorina.
67 Iza no mba efa nandre, tao amin’ny Baiboly, ny tsy fihinana
hena ny Zoma? Iza no mba efa nandre, tao amin’ny Baiboly,
zavatra ny amin’ny famafazana raha tokony hanao batisa,
asitrika? Iza no mba efa nandre an’ireo zavatra ireo, ny
“Arahaba, ry Maria” na zavatra hafa? Iza no mba efa nandre
an’io karazana fahadalana lo an’ireo Protestanta ireo, ihany koa?
Ny vilany dia tsy afaka hiantso ny famanan-drano hoe mainty.
Marina! Izao fotsiny, diso amin’ny zavatra kely dia diso amin’izy
rehetra! Iza no mba efa nandre fa niara-niasa tamin’ny rafi-
pandaminana Andriamanitra? Asehoy ahy indray mandeha fa
nisy anankiray mba nanao rafi-pandaminana ka mba velona.
Maty teo no ho eo izy ireo, ary tsy niverina nitsangana mihitsy!
Izao no fotoana izay hitrangan’ny zavatra anankiray, izao no
fotoana ho an’Andriamanitra mba hihetsehana. Namono ny hery
mitaona teo anivon’ny olona izany.
68 Zavatra mitovy no vita ankehitriny. Vonoin’izy ireo ilay
hery mitaona, manao hoe, “Oh, ireto vondrona holy-rollers
ireto, tsy misy ilaina an’ireo.” Ary, oadray, fisaraham-bazana
izany! Mifanatreha amin’ny Teny dia jereo hoe inona Izy io,
jereo raha Andriamanitra no mandika ny Teniny Manokana.
Andriamanitra dia mahaymanangana zanaka ho an’i Abrahama
avy amin’ireto vato ireto. Amena.
69 Ny Teny dia tena voamarin’ireo Kristiana voalohany tokoa,
ahoana no nanafahan’Andriamanitra azy ireo tamin’ny zavatra



NY TARANAKY NY FISARAHAM-BAZANA 17

rehetra, sy ny aretina, ary nanana mpaminany izy ireo, ary
niteny tamin’ny fiteny tsy fantatra izy ireo, nandika, ary nanome
hafatra izay voaporofo ho fahamarinana tanteraka hatrany.
Saingy teo anatrehan’izany Teny voamarina rehetra izany, dia
tsy nifidy Azy ny olona, ka nifidy anaram-piangonana. Io no
renin’ny rafi-pandaminana rehetra.
70 Masaka tanteraka izy roa ankehitriny. Nanomboka namafy
indray izy ireo. Maty izy io, nefa namony indray ilay izy
tamin’ireo andron’i Lotera, araka ny fantatsika avy tamin’ilay
hafatra taloha teto tamin’ilay fisakafoana maraina. Namony
indray ilay izy tamin’ny andron’i Lotera. Ankehitriny inona no
nataon’izy ireo? Avy hatrany taorian’ny nahafatesan’io lehilahy
malaza io, dia nanao rafi-pandaminana izy ireo.
71 Namony indray ilay izy. Ary tamin’ireo andron’i JohnWesley
indray, rehefa ireo Anglikana, niaraka tamin’ireo fiarovana
mandrakizay rehetra an’izy ireo ka ny zavatra rehetra no
namatotra an’izany teo amin’ny toerana anankiray izay misy ny
saiky maneran-tany, dia inona no nitranga? Nanangana lehilahy
iray nantsoina hoe John Wesley Andriamanitra, ary novonoiny
ny zavatra rehetra. Ary vantany vao maty izy, izy sy Asbury sy
ny hafa, inona no nitranga? Nanao rafi-pandaminana izy ireo,
ary ankehitriny ianareo dia manana an’ireo karazana Metodista
rehetra. Avy eo dia tonga ny iray na ny hafa, Alexander
Campbell, John Smith, sy iza koa.
72 Farany, nipoitra ny Pentekosta, nivoaka avy tao amin’ireo
rehetra ireo. Inona no nitranga tamin’izany? Nihazakazaka tsara
izy ireo, inona no nisakana anareo? Niverina avy hatrany tao
amin’io fotaka izay nivoahanareo io ihany ianareo, niverina
avy hatrany tao amin’io rano maloto io ihany, niverina tao
amin’ny fisaraham-bazana ary nanao rafi-pandaminana, tsy
maintsy nanao marimaritra iraisana tamin’ilay Teny ianareo.
Ary isaky ny nandefa zavatra vaovao Andriamanitra, dia tsy
afaka nandray izany ianareo. Marina izany! Fisaraham-bazana
indray! Ary, mariho, tahaka an’izay nolazaiko indray andro, ilay
fonon-javatra kely voalohany izay nivoaka avy tamin’ity fakany
ity, no miakatra ao amin’ny ravina ary niakatra ao amin’ny
salohy, avy eo ao amin’ny taho indray, dia nivoaka. Io fonom-
bary kely io dia saiky mitovy mihitsy amin’ilay voa tenany, ary
isika dia nihevitra fa izy io, saingy rehefa sokafanareo izy io, dia
tsymisy voa velively ao.Mpitondra fotsiny izy ho an’ilay voamba
hitomboana, ary dia maty ihany koa io, ary ny aina dia mivoaka
avy hatrany avy ao anatin’io ary mankao amin’ilay voa. Mariho,
dia nantsoin’izy ireo ny fiangonana izay namafy…
73 Hitantsika ankehitriny ireo izay antsointsika hoe
fiangonana, na ny Pentekotistantsika aza, nivoaka isika, tsy
nety afa-po isika, tsy maintsy nanao ny vondrona ho antsika
manokana isika. Nitsangana ny zavatra rehetra, tsy maintsy
nanana an’ity isika, tsy maintsy nanana an’ity isika, tsy maintsy

nanana vondrona hafa isika. Ary nitsangana ity sakaiza ity,
nanao hoe, “Ho avy ambonin’ny rahona fotsy anankiray Izy.” Ny
iray hafa manao hoe, “Ah-hah, ho avy eo ambonin’ny soavaly
fotsy anankiray Izy.” “Eny àry, hanao vondrona anankiroa
isika.” Hitanareo, inona izany? Mamafy fisaraham-bazana!
Rehefa tonga Izy, na manao ahoana na manao ahoana izany,
dia Izy no handika ny Teniny Manokana rehefa tonga Izy.
Ndao isika hiandry hatramin’izany fotoana izany. Hazony ny…
Miresaka nymomba an’izany, tsy voarainareo akory aza anefa ny
Hafatr’ilay andro. Tondroina foana izay hataon’Andriamanitra,
na izay Nataony, ka minia tsy mahalala akory izay Ataony. Izany
no fomba nahazoantsika fisaraham-bazana tao amin’izany.
74 Ankehitriny mahatsikaritra isika fa ankehitriny ny
fiangonantsika, ny rehetra—ny rehetra amin’ny fiangonantsika
dia namafy teny amin’ny rivotra, ary mijinja tadio. Tsy manana
fivoriam-bavaka isika, tsy manana an’ireo fivoriana izay
nananantsika taloha isika. Fa misy inona? Nazerantsika ny
sakana amin-javatra rehetra. Jereo, fa na dia ny fiangonantsika
Pentekotista aza, dia feno vehivavy mitapa-bolo. Tsy azo natao
izany taloha. Mandoko tarehy, mitondra hoho mangirana,
karazan-javatra maro; ny lehilahy iray mivoaka miaraka
amin’ny…toy ny Ricky sy ny sisa; nanambady in-telo na
in-efatra, nefa diakona; oh, fisaraham-bazana re izany!
Fahalotoana izany! Ahoana no anaovan’izy ireo an’izany? Tsy
te-hanana an’izany ao amin’ny Fiangonany Andriamanitra,
tsy maintsy mandeha any amin’ny rafi-pandaminana izy ireo
mba hidirana ao amin’izany. Ny olona matahotra ny hiresaka
ny momba an’izany, satria ho voadakan’ny rafi-pandaminana
izy ireo. Andriamanitra, omeo anay ny lehilahy izay tsy
tafakambana amin’inona na inona afa-tsy amin’Andriamanitra
sy ny Teniny, izay hiteny ny Fahamarinana momba an’izany.
Izany marina tokoa no ilaintsika. Inona no nataontsika? Namafy
fisaraham-bazana. Namafy teny amin’ny rivotra isika, ary
ankehitriny dia mijinja tadio isika.
75 Mariho fa ankehitriny izy ireo dia angonina miaraka mba
ho dorana. Voatsikaritrareo ve, hoy Jesosy hoe, “Voalohany,
angony miaraka aloha izy ireo, ataovy amboara ireo, avy eo
dia ataovy antontany ny amboara rehetra, ary dia Hodorako izy
ireo.” Misy ny amboara kely antsoina hoe Metodista, Batista,
Presbyterana, Loterana, izy rehetra dia miangona miaraka
ao amin’ny Fivoriamben’ny Fiangonana Maneran-tany. Inona
izany? “Angony aloha izy ireo!” Haleloia! Voatsikaritrareo ve,
ny ahi-dratsy no Angoniny voalohany, nesoriny niala lavitry ny
vary, nosarahiny izy ireo, “Angony miaraka izy ireo ka doroy
izy ireo.” Izy rehetra ireo dia tsy maintsy ho dorana amin’ny
fitsaran’Andriamanitra, satria namafy fisaraham-bazana teo
amin’ny olona, ireo zavatra izay…Manana ny toe-panahy araka
an’Andriamanitra, fa mandà ny Hery, mandà ny Teny, mba

hanohanana fotsiny fomba fanao ara-pivavahana, na dogma izay
natsofoky ny olona iray tao, miezaka ny mametraka ao amin’ny
Tenin’Andriamanitra. Tsy hety izany. Fisaraham-bazana izany.
76 Miantsoantso aho ankehitriny, tahaka an’izay nisy, ilay
mpaminany malaza efa ela, Amosa, rehefa nidina tao amin’ilay
tanàna izy, hoy izy, “Tsy mpaminany aho, na zanaky ny
mpaminany. Saingy rehefa mierona ny liona, iza no tsy
hatahotra!” Hoy izy hoe, “Rehefa miteny Andriamanitra, iza no
tsy haminany.” Nanambara mialoha fitsarana teo ambonin’ilay
taranaka izy, hoy izy, “Ilay tena Andriamanitra izay lazainareo
fa tompoina no hanapotika anareo.”
77 Apetrakareo ity, ao amin’ny horonam-peo izany, ary
dia tsarovinareo. Ilay tena Andriamanitra izay…Ireo
olona ankehitriny ireo izay miangona ao anatin’io fijinjana
lehiben’ny—ny Fivoriamben’ny Fiangonana Maneran-tany io,
ary ianareo dia tsy maintsy hiditra ao anatin’io. Tsy afaka
mijanona any ivelan’io ianareo. Na ianareo ho lasa isam-
batan’olona mivoaka avy ao amin’io, na ianareo hiditra ao
anatin’io. Tsy hisy tany an-tenatenany. Izany no ho mariky
ny bibi-dia. Tsy nisy nahazo nividy na nivarotra, afa-tsy
izay nanana an’ilay marika, na izay nahazo ny fisaraham-
bazana. Ankehitriny, mijanona any ivelan’izany! Mivoaha avy
ao amin’izany! Andosiro izany! Mialà lavitra an’izany! Ilay
Andriamanitra izay lazain’izy ireo fa tompoiny no hanapotika
azy ireo. Ilay Andriamanitry ny fitiavana lehibe izay tsy…

Hoy izy, “Eny, Jesosy no nivavaka mba ho iray ihany isika
rehetra.”
78 Avy eo dia hoy ihany koa Izy hoe, “Ahoana no ahafahanareo
mandeha miaraka, olon-droa mandeha miaraka, raha tsy
nifanaiky izy ireo?” Hoy Izy hoe “iray,” tahaka Azy sy ny Ray
izay Iray ihany. Ary ny Ray no Teny, ary Izy no Teny tonga
voaseho. “Iray” ihany Izy miaraka amin’ny Ray, satria Izy no
fanehoana ny Teny nampanantenain’Andriamanitra. Ary dia toy
izany koa ankehitriny, na amin’ny andro hafa. Eny, tompoko.
Iray Andriamanitra. Tiany isika mba ho iray.
79 Amin’ny fomba ahoana no ahafahan’ity ho iray, ity
anankiray ity mandà ny fahaterahana ara-virijiny, ary ity
tsy mandà, mandà ny fanasitranana avy amin’Andriamanitra,
ary ity, itsy, izy rehetra ao anatin’ny fikorontanana tahaka
an’izany?Ny sasany amin’izy ireo aza tsymino an’Andriamanitra
akory, mino fa Izy no Zanak’Andriamanitra; mino fa Izy no
zanak’i Josefa, nantsoina hoe ny Zanak’Andriamanitra. Izany
tokoa. Ny kambana mirahalahy ao amin’ireo Loterana, ireo
Zwingli, dia mino an’izany, fa Izy dia lehilahy tsara fanahy
tanteraka fotsiny. Ny Siansa Kristiana dia nilaza fa Izy dia
mpaminany, lehilahy tsotra fotsiny, tsy avy amin’Andriamanitra
Izy. Nahoana, raha tsy avy amin’Andriamanitra Izy, dia Izy izany

no mpamitaka lehibe indrindra izay tsy mbola nananan’izao
tontolo izao. Na Izy Andriamanitra na Izy tsinontsinona.
Izy dia avy amin’Andriamanitra! Izy no Maha-Andriamanitra
an’Andriamanitra, Izy Tenany, tonga nofo teo anivontsika, tao
amin’ny tenan’ny Zanak’Andriamanitra. Izany tokoa, izany no
naha-Izy azy.
80 Ankehitriny dia hitantsika fa niditra ny fisaraham-bazana.
Fantatsika fa eto izany, tsy misy afaka mandà an’izany. Oh,
oadray! Mariho fotsiny. Hopotehiny io vondrona izay milaza fa
manompo an’Andriamanitra io. Diniho tsara izany.
81 Nambolen’Andriamanitra ny Voany. Mamarana aho,
satria fotoana tokony hanombohana ny laharam-bavaka
izao. Nambolen’Andriamanitra ny Voany, ary Kristy no
Voany. Hitory ny amin’izany aho afaka hariva vitsivitsy,
izay nanapahan’Andriamanitra hevitra mba hametrahana ny
Anarany, raha sitraky ny Tompo, angamba amin’ny anankiray
amin’ireo fisakafoana maraina rehefa manana fotoana kely aho.
Jereo, fa Izy no Làlana tokan’ny fandosirana. Izy no tena Masi-
mandidy tokana. Izy no tena Andriamanitra tokana, tsy misy
hafa eo Akaikiny. “Izaho no Andriamanitra, ary Andriamanitra
tokana,” hoy Izy. Hoy Jesosy hoe, “Indro ny didy: Mihainoa, ry
Isiraely O, Izaho no Tompo Andriamanitrao, dia Andriamanitra
iray ihany. Izaho no Izy. Nahoana ianareo no mitady hafa? Hisy
anankiray ho avy…Tonga tamin’ny Anaran’ny Raiko Aho, fa
tsy mandray Ahy ianareo. Nefa hisy hafa ho tonga amin’ny
anarany manokana, dia handray azy ianareo.” Ary nataon’izy
ireo tany Nise izany.

“Kristiana ve ianao?”

“Batista aho.”

“Kristiana ve ianao?”

“Pentekosta aho.”

“Kristiana ve ianao?”

“Metodista aho,” anarana hafa.
82 Fa rehefa tonga eo amin’io Anaran’i “Jesosy Kristy,” io
dia miala lavitra an’Io araka izay azony atao izy ireo, tsy
te-hanao na inona na inona amin’Io izy ireo, satria Izy no
Teny ary ny Teny manambara ny Tenany. Mariho, ny Làlana
tokan’ny fandosirana! Izy no Raozin’ny Sarona, ny Baiboly no
nilaza fa izany Izy. Ny titra tsirairay (ao amin’ny Baiboly)
an’Andriamanitra dia an’i Jesosy Kristy avokoa. Izy no Alfa,
Omega, ny Fiandohana sy ny Fiafarana; Ilay Taloha, sy
Ankehitriny, ary Ho Avy; ny Faka sy ny Taranak’i Davida,
sady Faka no Taranak’i Davida; ilay Kintan’ny Maraina, ilay
Raozin’ny Sarona, ny Lisin’ny Lohasaha, ny Alfa, Omega, Ray,
Zanaka, Fanahy Masina, ny rehetra ao amin’i Jesosy Kristy! Izy

no fanehoana feno an’i Jehovah Andriamanitra tonga nofo ka
nonina teo anivontsika. Tenamarina tokoa fa izany Izy.
83 Izy no ilay Raozin’ny Sarona. Inona no nataon’izy ireo
tamin’ilay Raozin’ny Sarona? Nopotipotehin’izy ireo Izy,
notorotoroiny Izy, mba hahazoany ny hanitra avy ao amin’Izany.
Ny raozy tsara tarehy iray dia tsy maintsy potipotehina mba
hahazoana ny hanitra avy amin’ilay raozy. Izany no Fiainana
tsara tarehy, tsy nisy mihitsy fiainana niainana tahaka an’Io,
saingy tsymaintsy nopotipotehina Izy io teo Kalvary.
84 Hitanareo, nentin’izy ireo ilay—ilay hosotrin’ny Raozin’ny
Sarona ary napetrany teo ambonin’i Arona izany, tsy maintsy
nosorana an’io izy mba hidirana teo anatrehan’i Tompo ao
amin’ny toerana masina, ao amin’ilay voaly masina. Tsy maintsy
nosorana an’io Raozin’ny Sarona io izy, mba hidirana ao hanao
famafazana ny fitoerana fanaovam-panavotana isan-taona. Ary
io hosotra io dia tsy maintsy eo amboniny, fofo-manitra
ankasitrahan’ny Tompo, mitondra an’ilay ràn’ny zanak’ondry
eo alohany, rehefa avy nofafazana tamin’io zanak’ondry io koa
izy. Ampongabendanitra sy lakolosy manodidina ny akanjony,
tsy maintsy namindra amin’ny fomba famindra iray izy,
mampaneno hoe “masina,masina,masina ho an’ny Tompo.”
85 Mariho, Izy io Raozin’ny Sarona io, io fofo-manitra
Ankasitrahana io, ny Hosotra eo ambonin’ny Olony. Tsy afaka
ny ho tonga eo Anatrehany ianareo miaraka amin’ny fanekem-
pinoana iray, zavatra hafa iray, fa voahosotra an’io Raozin’ny
Sarona io, ilay Teny. Izy ihany koa no ilay Lisin’ny Lohasaha.
86 Ankehitriny, ahoana no ahazoanareo opioma? Mahazo
opioma ianao rehefa maka lisy anankiray ary mamotipotika azy,
dia mahazo opioma ianareo. Ireo dokotera dia mampiasa azy
io any amin’ny toeram-pikarohan’izy ireo. Alaivo ny lehilahy
iray izay taitaitra sy hendratrendratra, na vehivavy iray, tsapany
fa ho very saina izy, mandeha eo amin’ny gorodona izy ary
miantsoantso, midelira izy, haka kely amin’ny opioman’ny lisiny
ny dokotera ary dia atsindrony eo amin’ny sandriny izany na any
amin’ny làlan-drà any ho any, na ny an’ilay lehilahy, ary dia
mangina izy ireo. Mifarana vetivety izany. Fa vantany vao lefy
ilay opioma, dia indro fa tonga indray izy ireo, ratsy noho izay
naha-izy azy ireo teo.
87 Fa hilaza aminareo aho, ry sakaiza, fa izany dia
tandindon’ilay Opioma tena izy fotsiny avy amin’ilay Lisin’ny
Lohasaha izay fantatro. Izy no ilay Lisin’ny Lohasaha.
Nopotipotehina teo Kalvary Izy. Voalefona nohon’ny helontsika
Izy, ny dian-kapoka Taminy no nahasitrana antsika. Ao
amin’izany, izany fanapotipotehina ny voninkazo izany, Izy dia
Voninkazo. Izy no Voninkazo lehibe indrindra izay tsy mbola
naniry hatrizay, dia io Lisin’ny Lohasaha io, sy io Raozin’ny
Sarona lehibe io. Ankehitriny mihantona Izy izao hariva izao,

mihevaheva eo anelanelan’ny Lanitra sy ny tany, mino aho, Izy
tamin’izany fotoana izany, raha ny marina, ny—ny hanaisotra
ny fahotan’izao tontolo izao sy mba hamerina ny fanasitranana
indray eto amin’izao tontolo izao. Ary ny Baiboly no nilaza fa
Izy no tsy miova omaly, anio, ary mandrakizay.
88 Ry sakaiza, rehefa niteny tamin’i Mosesy Andriamanitra,
tany an-efitra, izay ny—ny Tandindony, mba hanandratra
menarana varahina anankiray. Ary ny varahina dia maneho
ny ota efa voatsara, ny menarana dia maneho, ny menarana
varahina dia maneho “ny ota efa voatsara sahady.” Koa,
varahina dia “fitsarana avy amin’Andriamanitra,” tahaka ny
alitara vita amin’ny varahina izay nametrahana ny fanatitra.
Ary Elia koa dia niandrandra ary dia niteny izy fa ny lanitra
dia tahaka ny varahina, fitsarana avy amin’Andriamanitra
eo ambonin’ny firenena iray tsy mino izay nitsontsorika
avy tamin’Andriamanitra. Ny varahina dia maneho fitsarana,
fitsarana avy amin’Andriamanitra. Ary ny menarana dia naneho
ny ota efa voatsara sahady; ary Jesosy iomenarana izay natao ota
ho antsika io, ka nandray ny fitsaran’Andriamanitra teo Aminy.
Voalefona noho ny fahadisoantsika Izy, notorotoroina noho ny
helotsika, ny fampijaliana teo Aminy ho an’ny fiadanantsika, ary
ny dian-kapoka Taminy no nahasitrana antsika.
89 Oh, entin’Andriamanitra ny Fitaovany feno Opioma, izao
hariva izao, ho anareo. Ry sakaiza Kristiana, marary sy mijaly
ianareo. Oh, reraka ianareo, sarotra loatra ho anareo fotsiny
izany. Tsy vitanareo ny hizaka an’izany maharitra, ianareo dia—
ianareo dia ho lasa adala ao amin’ity andro moderna izay
iainantsika ity.
90 Efa nandre fotsiny ny Life Line ve ianareo izao hariva izao,
ny amin’izay nolazain’izy ireo, fa—fa milaza i Rosia, amin’ny
55, fa izy ireo no “hanana tanteraka ny fifehezana feno ny
tany manontolo”? Mialohan’ny hahafahan’izany mitranga, dia
tsy maintsy tonga ny Fampakarana. Koa tena akaiky manao
ahoana izany, ry sakaiza? Antomotra akaiky eto mihitsy izany
ankehitriny.
91 Tsy hitady Azy ve ianareo izao hariva izao amin’ny fonareo
rehetra? Izy no Lisin’ny Lohasaha, ary Izy no tsy miova omaly,
anio, ary mandrakizay. Eto Izy izao hariva izao hanandratra
ny Tenany eo anivon’ny Olony, tahaka an’i Mosesy fotsiny izay
nanandratra ny—ny famantarana ny ota, efa voatsara. Ary tsy ny
ota ihany, fa ny aretina koa. Tsarovy, hoy Jesosy hoe, “Tahaka
ny nanandratan’i Mosesy ny menarana varahina, dia toy izany
ihany koa no tsy maintsy anandratana ny Zanak’olona.” Ho
an’ny inona no nanandratan’i Mosesy an’io? Ho an’ny ota, tsi-
finoana, ary ho an’ny aretina. Jesosy dia nasandratra, ihany
koa, ho an’ny ota, aretina, ary tsi-finoana. Izy ihany io zavatra
mitovy io.

92 Ankehitriny, izao hariva izao, ao amin’ny andro izay
nahazoantsika an’io fisaraham-bazana lehibe io, dia
nampanantena Jesosy Kristy ao amin’ny Lioka, fa amin’ny
andron’ny…mialohan’ny Fihavian’ny Tompo, dia ho tahaka ny
tamin’ny andron’i Sodoma, ary rehefa hanambara ny Tenany ny
Zanak’olona, tahaka ny nanambaran’ny Zanak’olona ny Tenany
tamin’i Abrahama tany; Elohima, Andriamanitra, tonga nofo
teo anivon’ny olona, ary nonina niaraka tamin’i Abrahama tany
ka nampiseho taminy, niteny taminy izay noeritreretin’i Saraha
(nipetraka tao Ivohony) tao anaty lay, izay tsy Hitany mihitsy.
Niteny taminy fa izy…Ary niantso ny anarany, “Saraha.”
“Abrahama,” tsy ilay—tsy ilay anarany hoe Abrama, nanomboka
tamin’izany izy, fa Abrahama. Tsy Saray, S-a-r-a-y; fa S-a-r-a-
h-a, “Aiza ny vadinao, Saraha?”

Hoy izy, “Ao anaty lay ao Ivohonao izy.”
93 Hoy Izy, “Hamangy anao Aho amin’ny andron’aina.” Ary
nihomehy izy. Hoy Izy hoe, “Nahoana izy no nihomehy?”
94 Ankehitriny, hoy Jesosy hoe, “Mialohan’ny hanangonana
sy handoroana an’io fisaraham-bazana lehibe io, dia haneho
ny Tenany ny Zanak’olona amin’ny fomba mitovy tamin’izay
efa Nataony tamin’izany.” Ary izany dia…Inona izany?
Fanandratana izany, vaovao, eo anoloanareo, fa Jesosy Kristy no
tsy miova omaly, anio, ary mandrakizay. Mino izany ve ianareo?
Ndao àry isika hanondrika ny lohantsikamba hivavaka.
95 Andriamanitra malala, tianay Ianao. Ny Teninao dia tena—
tena Sakafo-feno tanteraka aminay, Tompo. Tianay fotsiny
Izany! Mivelona amin’Izany izahay, Tompo. Toa hita fa tsy
ampy mihitsy ny fahaizanay. Tianay fotsiny ny mipetraka eo
amin’ny Latabatrao, manodidina ny Teninao, ary diamiravoravo
amin’ireo fitahiana, Tompo, rehefa tonga miaraka tahaka
an’izao izahay, rahalahy sy anabavy izay voavidin-dRà tamin’ny
alàlan’ny Zanak’Andriamanitra, izay vidin’ny Rànao. Ary tonga
eto izahay izao hariva izao, Tompo, natokanay ireto hariva ireto
mba ivavahana ho an’nymarary. Ary araka ny Soratra, dia nilaza
Ianao fa “ny dian-kapoka no nahasitrana anay.” Tsy ilaina
akory ny mivavaka arak’izany (miaiky ny fahotanay fotsiny
ihany), satria tamin’ny alàlan’ny dian-kapoka Taminao izahay
no (fotoana efa lasa) sitrana. Oh, toy ny inona re izany andro
famonjena izany! Toy ny—toy ny inona re izany fampanantenana
avy amin’i Imanoela izany! Fa Izany tokoa no Fahamarinana.
96 Hoy Ianao hoe, “Afaka fotoana fohy, dia tsy hahita Ahy
intsony izao tontolo izao, fa ianareo no hahita Ahy, satria Aho”
(mpisolo tena “Aho”) “hombanareo Aho, ary ho ao anatinareo
mihitsy aza, hatramin’ny fahataperan’izao tontolo izao.” Ary
amin’ny fahataperan’ny fotoana, io farany lehibe io, dia nilaza
Ianao, fa mialohan’ny hitrangan’izany, dia hitovy amin’ilay
talohan’ny nirotsahan’ny afo tamin’i Sodoma ka nandoro an’izao

tontolo izao Jentilisa izany, fa ho tonga indray ny fanambarana
anankiray an’ny Zanak’olona toy izay nisy tany Sodomamihitsy.
Ray, enga anie ny olonamba tsy ho diso an’izany.
97 Ary mivavaka aho, Andriamanitra, amin’ny zavatra kely
mivantana, (raha niteny diso aho, mamelà ahy), misarika ho
ao amin’ny hetsika iray. Tiako izy ireo, Tompo. Izaho—izaho
dia mivavaka mba tsy ho diso an’izany izy ireo. Aoka mba ho
iray amin’ireo hariva lehibe ity, Tompo. Enga anie ny marary
tsirairay, ny ory, ny jamba, na inona na inona ato, Tompo, ho
sitrana izao hariva izao. Enga anie ny mpanota tsirairay ho
voavonjy. Ao anatin’ny fon’izy ireo mihitsy ankehitriny, raha
tsy mpino izy ireo, ary enga anie izy ireo hanaiky an’i Kristy
amin’izao fotoana izao. Ekeo izany, Ray. Eo an-Tànanao izany
rehetra izany. Manolotra ny tenanay ho Anao izahay, mba hahita
Anao tonga eto anivonay.
98 Ary hoy Ianao, ao amin’ny Masindahy Jaona 14:12 hoe,
“Izay mino Ahy, ny asa Ataoko no hataony koa.” Ahoana
no ahafantaranay fa Ianao no mampahafantatra ny Tenanao
amin’ny olona, satria Ianao ilay Mpaminany izay nolazain’i
Mosesy fa hitsangana. Tsy nananampaminany izy ireo nandritry
ny an-jato taona, fisaraham-bazana no teny an-tànan’ny
tsirairay, nefa kosa ny Tenin’Andriamanitra tsy maintsy
tanteraka; koa ny Teny dia tonga nofo, ary dia toy izany koa ny
fisaraham-bazana. Ary, Ray, hitanay indray izany ankehitriny,
ny fisaraham-bazana lasa amboara lehibe iray; ary hitanay ny
Teny tonga amin’ny fomba mitovy amin’izany. Tahio izahay izao
hariva izao, Ray. Manolotra ny tenanay ho Anao izahay, miaraka
amin’ny Teninao. Na inona na inona Ilainao atao aminay, ataovy
aminay izany, Tompo. Amin’ny Anaran’i Jesosy. Amena.
99 [Misy anabavy iray miteny amin’ny fiteny tsy fantatra.
Elanelana tsy voaraki-peo—Mpand.] Tsy fantatsika izay
Nolazainy. Angamba Izy te-hilaza zavatra amintsika, koa dia
aoka hanaja fotoana fohy fotsiny. [Elanelana tsy voaraki-peo.
Manome fandikana ny rahalahy iray—Mpand.]
100 Amena. Efa mba novakianareo ve [Elanelana tsy voaraki-
peo—Mpand.] ny Soratra izay misy an’ilay fahavalo tonga, ary
niangona niaraka izy rehetra, ary izy ireo…ny fahavalo dia
tena natanjaka be. Ary ny Fanahin’Andriamanitra nilatsaka
tamin’ny lehilahy iray, ka niteny taminy, ary naminany izy,
ary nilaza izay haleha sy hiandrasana amin’ny fandrika, ka
nopotehin’izy ireo ny fahavalony. Indro fa tonga indray izany.
Eto no toerana hanapotehana ny fahavalonareo, hitanareo,
raiso ny tànan’Andriamanitra. Kristy no Tànan’Andriamanitra,
mazava ho azy, ilay Teny, koa dia raiso Izany ho ao am-ponareo
izao hariva izao rahamiantso ny laharam-bavaka isika.
101 Mino aho fa mbola nizara karatra ho amin’ny vavaka
indray Billy androany. B, ireo B, ndao ho raisintsika ny B,

dimy amby valopolo. Omaly hariva, dia dimy ambin’ny folo no
azontsika omaly hariva. Isika mazàna dia miezaka ny hahazo
eo amin’ny dimy ambin’ny folo eo ho eo isan-kariva. Ary dia
tazony ny karatrareo, fa ho raisintsika izy ireny, ankehitriny.
Ndao ezahintsika ny dimy ambin’ny folo. Dimy amby valopolo.
B, toy ny hoe Branham, fantatrareo. B, dimy amby valopolo
ka hatramin’ny zato. Ary isika…Ndao ho jerentsika, iza no
manana ny B, dimy amby valopolo, atsangano ny tànanareo.
Azonareo antoka fa…Oh, ery aoriana, eny àry, dimy amby
valopolo miakara.
102 Ankehitriny, ny zanakolahy…Raha toa kametymisy vahiny
ato, tsy nahafantatra hoe ahoana no fanaovana azy. Midina eny
ny zanakolahy, na olona anankiray; raha tsy afaka manatona izy,
Rahalahy Borders, olona hafa. Misy lehilahy anankiray hidina,
ary mandray an’ireny karatra ireny, zato amin’izy ireny, dia
mijoro eo anoloan’ny olona ary dia mampifangaro azy miaraka.
Koa noho izany dia manome anareo karatra iray izy, tsy afaka ny
hilaza aminareo izy hoe hiakatra ety ambony lampihazo ianareo,
tsy mahalala izany izy. Ary na izaho koa aza dia tsy mahalala.
Tonga aho ny hariva, miantso fotsiny eo amin’ny folo na dimy
ambin’ny folo eo, indraindray ny manaraka, ao amin’ny karatra.
Tsymisy ifandraisan’izany amin’ny fanasitranana anareo. Afaka
mipetraka eto fotsiny ianareo. Jereo, omaly hariva. Firy no teto
omaly hariva, asehoy anay ny tànanareo? Toy ny ahoana no
nahasitrana fotsiny ny olona rehetra izay tao amin’ny fivoriana!
103 Ankehitriny, dimy amby valopolo iny, enina amby valopolo,
fito amby valopolo, valo amby valopolo, sivy amby valopolo,
sivifolo. Aoka izy ireo ho avy izao ankehitriny izao. B, dimy
amby valopolo, enina amby valopolo, fito amby valopolo, valo
amby valopolo, sivy amby valopolo, sivifolo. Iny ny anankiray…
Azo antoka, isika dia mila…Ary raha misy olona anankiray…
Indro ny anankiray hafa, eny, iny no nanao azy ho marina.
Sivifolo, sivifolo ka hatramin’ny zato ankehitriny. Sivifolo,
iraika amby sivifolo, roa amby sivifolo, telo amby sivifolo, efatra
amby sivifolo, dimy amby sivifolo, enina amby sivifolo, fito amby
sivifolo, valo amby sivifolo,-sivy.
104 Raha tsy afaka mihetsika ianareo, raha toa ianareo…
Hitako fa manana anankiroa isika, seza misy kodiarana
anankitelo no eto ankehitriny, efatra amin’izy ireo, mino aho,
no hitako. Raha manana karatra fangataham-bavaka ianareo,
izany dia—izany dia hoe ny nomeraonareo no voaantso, ka tsy
afa-mihetsika, dia atsangano fotsiny ny tànanareo, hatosikay ho
ety izany.
105 Ary raha tsy nahazo karatra fangataham-bavaka ianareo,
dia mipetraha fotsiny eo ary mivavaha, ka manaova hoe, “Tompo
Jesosy, aoka—aoka—aoka mba ho izaho izao hariva izao.” Firy
eto no tsy manana karatra fangataham-bavaka, atsangano ny
tànanareo. Oh, oadray! Eny àry, ankehitriny dia ndao isika

hilaza an’izao fotsiny, antenaiko fa tsy ho faniratsirana ilay izy.
Fa nisy vehivavy kely iray indray andro izay tsy nanana karatra
fangataham-bavaka, hoy isika. Nisisika teo amin’ny vahoaka
maro izy, hoy izy (ankehitriny henoy tsara), “Raha mba afaka
mikasika ny fitafian’io Lehilahy io aho, dia ho tsara aho.” Firy
no mahafantatra an’ilay tantara? Eny àry. Ary dia inona no
nataony? Nikasika Azy izy, ary niverina dia nipetraka. Ary dia
nitodika Jesosy, Fantany ny toerana nisy azy. Marina ve izany?
Fantany hoe inona ilay aretiny. Marina ve izany? Fantany hoe
inona ilay aretiny, koa Nolazainy azy hoe inona ilay aretiny. Ary
dia tsapany tao amin’ny vatany fa nitsahatra ny rà nandeha.
Marina ve izany? Satria nahoana? Nikasika Azy izy.
106 Ankehitriny, firy ny Kristiana eto izao hariva izao izay
mahafantatra, araka ny Hebreo, ny Bokin’ny Hebreo, fa Jesosy
izao ankehitriny izao no Mpisoronabe, ilay Mpisoronabe izay
mety ho voakasiky ny fahalementsika? Izy ve? Eny àry, raha Izy
no ilay Mpisoronabe tsy miova, ilay asa tsy miova, Mpisoronabe,
dia ahoana àry ny Hiasany? Hanao asa mitovy fotsiny Izy toy
izay efa Nataony tamin’izany. Mino izany ve ianareo? Hanao
asa mitovy fotsiny Izy toy izay efa Nataony tamin’izany, raha
mety mino an’izany ianareo. Eny àry. Firy no mino an’izany,
atsangano ny tànanareo, dia manaova hoe, “Tena mino an’izany
marina aho”?
107 Eny àry, mialohan’ny anaovan’izy ireo ny laharam-bavaka,
dia ndao isika hanao laharam-bavaka eto. Fantatro fa eto
Izy. Izaho—izaho—izaho dia mahatsapa ny Fanatrehany, ary
izaho—izaho dia mahafantatra fa eto Izy. Tongava. Vonona
ve ny laharam-bavaka? Efa niantso aho teo. Ianareo fotsiny—
mivavaha fotsiny, mijere fotsiny aty dia mivavaha, minoa
fotsiny.
108 Ramatoa kely iray mipetraka eto io mijery ahy tsara,
mipetraka eo anilan’ny ramatoa izaymanao solomaso. Hitanareo
ve Ilay mihantona eo ambonin’ny lohan’io vehivavy io? Jereo
aty. Hitanareo? Mijaly amin’ny aretim-po izy. Mino ve ianao
fa hanasitrana anao Andriamanitra? Raha mino ianao, dia
atsangano ny tànanao. Izany ilay aretinao. Marina izany.
Ankehitriny raha izany no aretinao, dia atsangano ny tànanao
mba ho hitan’ny olona, atsangano tahaka izao ny tànanao.
Ankehitriny, tsy hanana an’izany intsony ianao ankehitriny. Ny
finoanao no nanao anao ho tsara.
109 Izy ilay tsy miova omaly, anio, ary mandrakizay. Oh, misy
ny fisaraham-bazana; saingy Jesosy Kristy no tsy miova omaly,
anio, ary mandrakizay. Ity ve…Ankehitriny dia manohiza
mivavaka, hitanareo, tsy mila ny miakatra ety ianareo, tokony
ho fantatrareo izany.
110 Ankehitriny, ity misy ramatoa. Araka ny fahalalako, dia tsy
mbola nahita azy velively aho teo amin’ny fiainako, vehivavy

iray mijoro eto fotsiny izy, ary manana karatra fangataham-
bavaka anankiray, ary tsy nahafantatra na ho voaantso ianao
na tsia. Nisy olona fotsiny nanome anao karatra fangataham-
bavaka anankiray, ary ianao—ny nomeraonao dia voaantso, koa
dia niakatra eto fotsiny ianao. Marina ve izany? Ary izaho tsy
manana fomba fahafantarana hoe inona ianao, iza ianao, avy
aiza ianao, inona no ilainao, tsy misy na inona na inona momba
izany. Izaho dia lehilahy anankiray fotsiny, ianao dia vehivavy.
Marina izany. Izao sary izao ihany no tonga indray mandeha ao
anaty Baiboly, Masindahy Jaona, ny toko faha-4.
111 Ankehitriny hoy ianareo hoe, “Inona no nataonao, Rahalahy
Branham, ilay teo, vao tsy ela?” Nitarika niditra fotsiny ho ao
amin’io hetsika kely io, hitanareo. Tsy fantatro, hitanareo. Izy no
tsy maintsy manao an’izany. Tsy fantatro. Ahoana no nataon’io
vehivavy io teo? Tsy mbola nahita velively io vehivavy io aho teo
amin’ny fiainako. Tena vahiny amiko tanteraka izy. Mino aho fa
vehivavy io. Iza ilay olona sitrana vao teo mihitsy teny amin’ny
mpanatrika? Sitrakao ve…Hia. Samy tsy mifankahalala isika.
Raha marina izany, dia ahofahofao ny tànanao tahaka an’izao.
Hitanareo? Tsy mbola nahita an’ilay vehivavy mihitsy aho.
Nipetraka teo fotsiny izy, nino. Ankehitriny, nikasika Zavatra
izy, sa tsy izany? Tsy hahavita zavatra tsara ny fikasihana ahy.
112 Fa ankehitriny tsy hitanareo ve fa ny Baiboly dia tena ny
Tenin’Andriamanitra marina tokoa? Izy no tsy miova omaly,
anio, ary mandrakizay. Isika no lasa tabernakelin’io Fanahy
Masina io dia Kristy. Hitanareo? Izay ilay tena Voa. Koa raha
io tena Fanahy Masina io no miditra ao amin’ilay tena Voan’ny
Teny, tsy…Tsy haka ampahany amin’Ity fotsiny izany (satria,
ny devoly dia mampiasa an’Izany), fa tsy maintsy alainareo
avokoa Izy rehetra, hitanareo, ny Teny tsirairay amin’Io; satria,
Izy tsy Andriamanitra tapany, Andriamanitra manontolo Izy.
Hitanareo? Ary izany ilay miseho.
113 Ankehitriny, indro misy vehivavy iray, tsy mbola nahita azy
mihitsy aho. Jesosy dia nahita vehivavy iray tahaka an’izao
indray mandeha, angamba tsy toe-javatra mitovy, tsy fantatro.
Ary nipetraka teo amin’ny fantsakana iray Izy. Izy—Izy dia tsy
maintsy nila nidina tany Samaria. Ary hitantsika fa, Samaria dia
teny ambanin’ny havoana. Ary—ary handeha ho any Jeriko Izy,
raha ny marina, ary nandalo an’ny Samaria Izy, ary niditra tao
amin’ny tanànan’ny Sikara. Ary dia nipetraka teo ambonin’ny
fantsakana Izy, ary naniraka nyMpianany hividy sakafo.
114 Firy ny karazan’olona misy eto amin’izao tontolo izao? Telo.
Hama, Sema, ary ny olon’i Jafeta. Avy amin’i Noa avokoa isika
rehetra. Ary ny sisa tamin’izao tontolo izao dia nopotehina
tamin’izany fotoana izany. Karazan’olona telo ihany, dia Jiosy,
Jentilisa, ary Samaritana (izay sady Jiosy no Jentilisa). Ary ireo
no karazana rehetra misy eto amin’izao tontolo izao, hitanareo,
telo fotsiny.

115 Ny zavatra rehetra ao amin’Andriamanitra dia tanteraka
ao amin’ny telo. Tahaka an’ireo telo izay noresahako androany
hariva fotsiny: ny dingana telon’ny fisaraham-bazana, ny
dingana telon’ny Teny tonga nofo, sy ny sisa. Hitanareo?
116 Ankehitriny, ary Izy—Izy izay niresaka tamin’ilay Jiosy,
niteny tamin’i Filipo, rehefa nitondra an’i Natanaela izy, hoe
taiza izy, ka nanao hoe, “Nahita azy Aho raha teo ambany
hazo izy.” Hoy Izy…Andrea no nitondra an’i Petera, hoy Izy
hoe, “Simona no anaranao, ary ianao dia hantsoina hoe ‘Petera’
manomboka izao.” Hoy Izy, “Zanak’i Jona ianao.” Hitanareo?
Ankehitriny, Jiosy daholo izy rehetra ireo.
117 Fa indro Izy fa mankany amin’ny Jentilisa…tsy Jentilisa, fa
Samaritana.
118 Ankehitriny no fotoan’ny Jentilisa. Tsy nanao fahagagana
mihitsy Izy na dia indray mandeha aza tamin’ireo Jentilisa.
Tadiavo ny Soratra. Mihitsy. Saingy nampanantena Izy, ao
amin’ny Lioka 22, fa dia hanao izany Izy mialohan’ny Fihaviany
mihitsy.
119 Fa nipetraka teo Izy, ary indro fa tamy ny sady Jiosy no
Jentilisa, vehivavy anankiray. Ary hoy Izy taminy, “Ravehivavy,
omeo Aho hosotroiko.”
120 Hoy izy hoe, “Nahoana, tsy tokony hangataka an’izany
ianao, izany tokoa. Isika dia…Misy fanavakavahana eto. Ianao
dia Jiosy, ary—ary izaho dia Samaritana.”
121 Hoy Izy hoe, “Raha fantatrao hoe Iza moa no niresaka
taminao, dia ianao no hangataka Amiko hosotroina.” Inona no
Nataony? Mifandray amin’ny fanahiny. Ary vantany vao Hitany
hoe inona ny olany, eny, dia niteny taminy Izy mba haka ny
vadiny. Nilaza izy fa tsy nanana. Hoy Izy hoe, “Marina izany,
efa nanana dimy ianao.”
122 Ankehitriny, jereo, rehefa nahita Azy nanao an’izany ny
Fariseo. Marina, ilay fisaraham-bazana teo anivon’ilay Teny
mihitsy, inona no nolazain’izy ireo? Hoy izy ireo hoe, “Belzeboba
ity Lehilahy ity, mpanao hatsarana.” Hitanareo?
123 Ary hoy Jesosy hoe, “Na iza na iza no hilaza an’izany amin’ny
Fanahy Masina rehefa tonga Izy ka hanao zavatra mitovy, dia
tsy ho voavela mihitsy.” Io ilay fisaraham-bazanareo. Hitanareo?
Fa nilaza Izy fa Hamela azy ireo tamin’izany, satria ny Fanahy
Masina dia mbola tsy tonga; ilay Fanatitra, mbola tsy maty ilay
Zanak’ondry.
124 Fa dia tsy nieritreritra an’izany ity vehivavy ity. Hoy
ravehivavy hoe, “Tompoko, hitako fa mpaminany Ianao.” Tsy
nanana mpaminany izy ireo nandritry ny an-jato taona. Hoy
izy, “Hitako fa mpaminany Ianao. Ankehitriny, fantatray fa
ilay Mesia, izay atao hoe Kristy, rehefa tonga Izy, dia izao no
Hataony.”

125 Eny, raha izany no Nataony, ka Izy no tsy miova omaly,
anio. Izay no fomba Nampahafantarany ny Tenany tamin’izany,
tsy zavatra mitovy amin’izany ve ankehitriny? Tsy maintsy ho
izany! Ankehitriny, indro eto misy vehivavy sy lehilahy iray
mihaona indray. Tsy izy ilay vehivavy, tsy izaho ilay Lehilahy.
Nefa kosa ilay Fanahy Masina io ihany no eto, ary manao ny
fampanantenana fa ny asa izay Nataony, dia hanao mitovy
amin’izany isika amin’ny andro izay hisehoan’nyZanak’olona.

126 Ankehitriny, tsy mahafantatra anao aho (ary fantatrao fa
marina izany), tena tsy mifankahalala tanteraka mihitsy isika,
ary mijoro eto ianao. Misy zavatra…Angamba misy zavatra
tsy mety ao aminao, angamba tsy misy koa, tsy fantatro.
Fa raha hambaran’ny Tompo Jesosy amiko, amin’ny alàlan’ny
Fanahiny Masina, hoe inona ny aretinao, dia hino ve ianao
amin’izay fotoana izay fa ilay Zanak’Andriamanitra Izany, fa
tsy olombelona? Ity dia fonon-javatra fotsiny, ity tabernakely
ity izay—izay ampiasain’Andriamanitra, na iza na iza Nofidiany.
Izy—Izy dia manao izany amin’ny fahasoavana tsy refesi-
mandidy sy fifidianana. Koa, fa minoa ianao. Hino ve ianao?
[Hoy ilay vehivavy hoe, “Amena.”—Mpand.]

127 Firy no hino an’izany ato amin’ny mpanatrika? Indro izahay
roa mijoro eto anoloan’ilay Hazavana, fa izahay dia mbola tsy
nihaona mihitsy teto amin’ity fiainana ity, tsy manana hevitra
mihitsy hoe iza ity vehivavy ity, inona izy, avy taiza izy, inona no
ilainy. Tsy mbola nahita azy mihitsy aho teo amin’ny fiainako,
sady tsy mbola nahita an’ity vehivavy ity koa tany teo amin’ny
fiainako. Saingy, hitanareo, ity no zavatra ezahako hataonareo:
esory miala lavitra anareo io fisaraham-bazana io ankehitriny,
ary minoa ny Teny rehefa tonga nofo eto anivontsika eto mihitsy
ilay Teny. Tonga velona ao anatin’ny nofontsika manokana ny
Teny, izaymaneho ny Fanatrehan’Andriamanitra.

128 Ankehitriny enga anie Izy hanaiky an’izany ho azy. Mila
zavatra mendrika izy. Tsy manan-janaka izy, mila zaza izy. Efa
ho efapolo taona izy. Tsy zavatra tsy azo atao tokoa izany.

129 Misy ireo izay mipetraka eto mihitsy ankehitriny, vehivavy
izay momba hatramin’izay niainany, ka tonga teto amin’ny
lampihazo tahaka an’izao, ary nomen’ny Tompo zanaka izy
ireny. Ny sasany aminareo atsangano ny tànanareo eto izay
mahafantatra. Hitanareo? Hitanareo? Nalaiko ny zazavavy
malala kely anankiray indray andro, Alahady, rehefa avy niala
teto aho, Alahady tolakandro; ilay reniny dia momba, niteny ny
Tompo. Ary ilay zazavavy kely, ilay zavatra kely tsara indrindra,
eto ve izy? Aiza izy? Hia. Io izy io, io mihitsy, mipetraka
eo io mihitsy. Mipetraka etsy ny reniny. Io ilay zazavavy
kely, izy tenany. Hitanareo ve izy? Izy no Teny voambara avy
tamin’Andriamanitra.

130 Ankehitriny, hino Azy amin’ny fonao rehetra ve ianao? Mino
ve ianao fa io fitahiana izay anananao io, izay tsapanao ao
anatinao ankehitriny, dia Andriamanitra namaly? Raha hiteny
amiko Andriamanitra hoe iza no anaranao, mba hahafahanao
manome anarana an’ilay zazakely, dia hino ve ianao? Noho
izany, Rtoa. Thompson, afaka mody ianao ary mahazoa ny
zanakao, raha hinoanao amin’ny fonao rehetra izany.
131 Hino amin’ny fonao rehetra ve ianareo? Manàna finoana
fotsiny, aza misalasala, minoa an’Andriamanitra fotsiny.
Andriamanitra no Andriamanitra.
132 Manao ahoana ianao, tompoko? Heveriko fa isika dia tsy
mifankahalala, ihany koa. Ny hany fotoana mba nahitako anao
teo amin’ny fiainako, araka ny fahafantarako azy, dia rehefa
ianao tonga teto. Ary noheveriko fa dadatoan’ny Rahalahy
Shakarian ianao, na ilay…Mashagian, Rahalahy Mashagian,
ilay mpihira, rehefa nandalo ianao. Ary avy eo dia hitako ianao
nanatona ny laharam-bavaka. Ankehitriny, vahiny miaraka
aminao aho, ary, na aminao, ary izaho dia vahiny, mifamadika
amin’izany. Ankehitriny, raha ny Tompo Jesosy no hiteny amiko
zavatra izay ianao—izay maha-izy anao, angamba izay ilainao,
ndao lazaintsika fotsiny izany; milaza aminao hoe inona, milaza
amiko izay ilainao. Ankehitriny, efa Nomeny anao izany. Ny
zavatra anankiray fotsiny dia finoana ampy hinoana an’izany.
133 Ankehitriny, firy no mahalala an’izany? Finoana ampy
fotsiny mba hinoana fa azonareo izay angatahanareo!
Hitanareo?
134 Ankehitriny, ankehitriny, raha eto ambony eto ianareo
ka mila zavatra, ary afaka milaza amiko Izy hoe inona no
fanirianareo, ka fantatrareo fa izaho dia tsy mahalala ny
fanirianareo, dia tsymaintsy ho Zavatra anankiray eto nomanao
an’izany. Ankehitriny, araka ny Teny, Izy no nampanantena
hanao an’izany. Fantany ny eritreritra ao anatin’ny fon’izy ireo.
Marina ve izany? Eny àry.
135 Manana faniriana lehibe ny ho sitranina ianao. Zavatra
anankiray, mijaly amin’ny toetra taitaitra ianao, tena
fahataitairana. Marina izany. Zavatra hafa koa, manana aretin-
damosina ianao, ary ilay lamosinao dia tena marary mafy indray
andro, nahazo fandidiana mihitsy aza ianao tamin’io. Izany no
HOY NY TOMPO HOE. Marina izany. Hitanao. Marina izany.
Ary ity koa misy zavatra iray hafa, ny fanirianao lalina, dia, te-
handray ny batisan’ny Fanahy ianao. Tena marina tokoa izany.
Avia eto.
136 AndriamanitraMalala, amin’ny Anaran’i Jesosy Kristy, enga
anie ity lehilahy ity ho feno ny FanahyMasina, alohan’ny hialany
amin’ity tany ity, amin’ny Anaran’i Jesosy. Amena.

Ankehitriny dia raiso Izany, ry rahalahiko. Manàna finoana
fotsiny, aza misalasala.

137 Manao ahoana ianao? Heveriko, araka ny fahalalako, fa
tsy mifankahalala isika. Raha marina izany, ahoana, mba ho
fantatry ny olona, dia atsangano fotsiny ny tànanao mba ho
hitan’izy ireo fa tsy mifankahalala isika. Tsy mbola nahita azy
mihitsy aho teo amin’ny fiainako, raha ny fahafantarako. Ary
ataoko fa izy tsy mbola nahita ahy mihitsy, raha tsy tato amin’ny
mpanatrika. Satria ny Ray An-danitra no mahafantatra, ary ity
ny Teniny mipetraka eto, fa tsy mbola nahita an’ilay vehivavy
mihitsy aho, raha ny fahafantarako, teo amin’ny fiainako. Noho
izany, tsy ho fantatro hoe inona no maha-eto anao, tsy manana
hevitra hoe iza ianao, inona, na tsy misy na inona na inona
momba anao. Tsy afakamilaza zavatra anankiray aminao aho.
138 Zavatra iray ihany, fanomezam-pahasoavana fotsiny izany.
Raha afaka aho…Toy izay nandrenesanareo ahy nanazava
an’izany vao tsy ela. Mikisaka miala fotsiny, mihaino izay
Lazainy; izay hitako, izany no azoko lazaina. Izay tsy Lazainy,
dia tsy azoko lazaina. Avy amin’ny tenako no nilazako izany,
ary ho diso izany. Hitanareo? Ho diso izany. Fa raha Izy no
miteny an’izany, dia tena marina tokoa izany. Izany dia tsy afaka
mihitsy, tsy mbola diso mihitsy izany. Tsy ho diso mihitsy izany
raha mbola Andriamanitra izany. Hitanareo? Hitanareo, satria
Andriamanitra tsy mety ho diso.
139 Fa raha afaka miteny amiko Andriamanitra hoe inona no
ilainao, inona no fanirianao, na—na izay maha-eto anao, zavatra
izay nataonao, na zavatra hafa, na zavatra toy izany, na hoe iza
ianao, avy aiza ianao, na inona Tiany holazaina amiko, hino ve
ianao? Misaotra.
140 Zavatra anankiray, manana aretina ianao eo amin’ny
tongotrao. Manelingelina anao ireo tongotrao. [Hoy ilay
vehivavy hoe, “Eny.”—Mpand.] Marina izany. Atsangano ny…
Manana aretin’ny vehivavy ianao, fikorontanana eo amin’ny
maha-vehivavy. [“Eny.”] Ary manana faniriana lehibe ianao
ao am-ponao, satria vao avy very olona iray ianao na zavatra
iray. Zazalahy izy io, ary ny zanakao lahy nandao ny trano,
nandositra, ary tianao aho hivavaka mba hiverenany indray.
[“Eny.”]
141 Andriamanitra any An-danitra, alefaso aminy ny zanany, sy
ny fanasitranana. Aoka ny Fanahy Masina hampijanona an’io
tovolahy io eny an-dàlana izao hariva izao, avereno amin’ny
reniny indray izy. Amin’ny Anaran’i Jesosy. Amena.
142 Izy Izay mahafantatra no hamerina azy aminao indray. Aza
miahiahy. Minoa ankehitriny, aza misalasala. Manàna finoana
fotsiny, amin’ny fonao rehetra. Minoa ianao, dia Andriamanitra
no hanaiky ny sisa rehetra amin’izany.
143 Ankehitriny, ireo fahafantarana telo na efatra ireo fotsiny,
na inona na inona ilay izy, hitanareo, izaho—izaho dia nandeha
fotsiny mandra-pahatongan’ilay izy ho maizina teo amiko. Tsy

afaka manazava an’izany aho, tsy misy fomba hanazavana an’io.
Hoy ianareo hoe, “Tianao ho lazaina ve hoe, mbola ratsy kokoa
noho ianao nitory teny teo mandritry ny dimy amby efapolo
minitra na mihoatra izany, heverinao ve?” Eny, tompoko. Raha
adiny telo aza izany, dia mbola tsy ho ampy an’io.
144 Nisy vehivavy iray nikasika ny fitafian’i Jesosy Tompontsika.
Fa ireto olona ireto tsy mikasika ahy. Nahoana, ity vehivavy
eto ity, jereo fotsiny aty, izy dia afaka…[Miteny amin’ilay
vehivavy Rahalahy Branham hoe, “Ataovy eto amiko ny tànanao,
hitanao.”—Mpand.] Nikasika ahy manontolo fotsiny izy, tsy
nahavita zavatra anankiray, lehilahy anankiray fotsiny aho.
Fa Izy no tsy maintsy kasihany. Ary izaho, amin’ny alàlan’ny
fanomezam-pahasoavana anankiray, fotsiny—fotsiny…lasa
fotsiny izany, lasa avokoa ny amiko rehetra, ary dia miteny izay
hitako fotsiny aho. Hitanareo? Ary dia izay ihany. Hitanareo, ny
mikasika ahy dia tsy midika zavatra anankiray, saingy mikasika
an’i Jesosy amin’ny alàlako izy. Izany no fomba nikasihan’ilay
vehivavy an’Andriamanitra tamin’ny alàlan’i Jesosy, fa Izy dia
tsy nahafantatra izay nanjo azy. Nikasika fotsiny ny Fitafiany
izy, lasa ary nipetraka. Dia hoy Izy—dia hoy Izy hoe, “Iza no
nikasika Ahy?”
145 Ary hoy ny apostoly hoe, “Nahoana, mikasika Anao avokoa
ny olona rehetra. Nahoana Ianao nomiteny an’izany?”

Hoy Izy hoe, “Fa fantatro fa nisy hery niala Tamiko.”
146 Ankehitriny, fantatrareo ve hoe hery inona? Tanjaka. Lasa
nalemy Izy tamin’ny vehivavy anankiray nikasika Azy, ary
Izy dia Zanak’Andriamanitra. Ahoana ny amiko, mpanota iray
voavonjy tamin’ny Fahasoavany. Fantatrareo ve hoe nahoana
ilay izy no mihoatra noho izany? Satria hoy Izy hoe, “Ireo
zavatra Ataoko, dia hataonareo koa. Hanao mihoatra noho izao
ianareo, satria Izaho mankany amin’ny Raiko.” “Lehibe kokoa,”
no Nolazainy teo, fa ny fandikana Grika marina dia, “Mihoatra
noho izao no hataonareo.”
147 Ankehitriny, ity ramatoa ity dia tsy fantatro. Tsy
mahafantatra na inona na inona momba azy aho. Tena
vahiny tanteraka amiko izy toy ny olona hafa rehetra. Tsy
mifankahalala izahay. Mba hahafantaran’ny olona izany, dia
atsangano ny tànanao, lazao hoe “tsy mifankahalala izahay.”
Ankehitriny, ny Zanak’Andriamanitra, raha nihaona tamin’ny
vehivavy iray Izy tamin’ny toerana kely tahaka an’ity, teo
akaikin’ny fantsakana iray, ka niresaka taminy Izy fotoana
fohy monja, ary Fantany hoe taiza ilay olany, ary dia Nolazainy
taminy hoe inona ilay olany. Ary fantany tamin’ny alàlan’izany,
fa izany no Mesia. Ankehitriny izaho—izaho dia…Nikasika
ahy ianao, nikasika anao aho, ary tsy nisy na inona na inona
nitranga. Fa raha ny finoako (amin’ny alàlan’ny fanomezam-
pahasoavana) sy ny finoanao (amin’ny alàlan’ny finoana an’ity)

dia afaka mikasika Azy, ary Izy dia afaka miresaka amin’ny
alàlantsika ho…amin’ny alàlako ho aminao, dia ho fantatrao fa
eto Izy toy ny naha-teoAzy teo amin’io—io fantsakana tao Sikara
io. Hitanao? Izy no tsy miova omaly, anio, ary mandrakizay. Mino
ve izany ianao?
148 Manana aretina maro ianao, alahelo marobe, fahasarotana!
Ny iray amin’ireo foto-javatra izay tianao hivavahana dia ny
aretin-kozatra. Marina izany. Marina ve? Mihamihenjana ianao
amin’ny aretin-kozatra. Rehefa hitanao fa mampiakatra ny
tànanao ianao…
149 Ary nandeha tena moramora ianao, raha ny fahatsiarovako
tsara indrindra. Angamba mba miandry kely iray minitra
fotsiny, angamba hisy zavatra hafa ho voalaza izay hanaisotra
ny…Na, fantatrao, mahatsapa zavatra ianao; ianareo vahoaka,
fantatrareo, tahaka ny fofon’aina izay tonga manohitra an’Ity.
Hoy izy ireo hoe, “Nahoana, vinavinainy izany,” na, fantatrareo,
tahaka an’izany.
150 Fa, ianao dia toa olona mahafinaritra, miresaka amiko
fotsiny fotoana fohy. Ndao isika hijanona kely fotsiny eto, satria
dia mihevitra aho fa misy zavatra hafa koa izay ao am-ponao
ao izay tianao avy amin’Andriamanitra. Ankehitriny, tsy afaka
hamaly ny vavakao aho, fa Izy no afaka ha-…Satria, raha mino
an’izany ianao, dia efa voavaly sahady izany. Fa raha te-hino
fotsiny ianao; mba hahatonga anao hino. Ankehitriny, lazaiko
anao, mahakasika olo-malala anankiray izay tsy eto ilay izy, ary
rahalahy anankiray izy io, ary io rahalahy io dia tsy eto amin’ity
faritra ity akory aza. Any amin’ny karazana faritra mando
anankiray any izy, farihy betsaka. Ho lazaiko hoe mitovitovy
amin’ny any Michigan na karazana…Hia, any Michigan no
misy an’io. Ary dia mijaly amin’ny aretina mahafaty izy, ary
izany dia aretin’ny voa tsy azo sitranina izay manelingelina
azy. Marina izany, sa tsy izany? Izany no HOY NY TOMPO
HOE. Ankehitriny, ilay mosoara izay nentinao eny an-tànanao
iny, izay natsanganao tamin’Andriamanitra, alefaso any amin’ny
rahalahinao izany ary lazao izy mba tsy hisalasala, fa hino, ary
izany no, ho sitrana izy ankehitriny raha hino an’izany ianao.
151 Mino amin’ny fonao rehetra ve ianao? Hitanao, noho izany,
raha mino ianao, misy zavatra tokana hatao, dia ny, manaiky
an’izany tanterakamihitsy. Tsymarina ve izany?
152 Ankehitriny hoy ianareo hoe, “Mijery an’izany izy, ireo olona
ireo. Izany no ataony, mijery azy ireo.” Be dia be amin’izany no
hitanareo!
153 Fa ny mety tsy hahafantaranareo an’ity…Ity ramatoa eto
ity, miakara avy eto, ramatoa, eto, ilay marary, na iza ianao na
iza. Tsy mijery azy aho. Mino ve ianao fa Andriamanitra dia
afaka manambara amiko hoe inona ny aretinao? Atsangano ny
tànanao, rahamino ianao, ity ramatoa eto ity, ity ramatoa eto ity,

ilay marary. Hia. Hia. Eny àry, koa raha hino an’izany amin’ny
fonao rehetra ianao, io aretin-tsohika io dia tsy hanelingelina
anao intsony. Eny àry, modia aryminoa an’izany!…?…
154 Tsy nijery azy, sa tsy izany Io? Hitanareo, Izy…Mijery aty
ianao, ilay fahitana dia eo na inona na inona mitranga. Amena!
Tsy mahita an’izany ve ianao? Tanteraka fotsiny io araka ny
maha-tanteraka an’Andriamanitra!
155 Ianao vemino, ihany koa? Ny sohika dia afakamiala aminao,
ihany koa, sa tsy izany? Mino ve ianao fa hiala izany? Eny àry,
mandehana lazao amin’ny Tompo Jesosy fa ianao—ianao dia
mino Azy.
156 Indray andro dia tsy maintsy naka te—tehina kely iray ianao
raha mampandringa anao io aretin-kozatra io, saingy tsy hanao
izany io. Tsy ho izany ianao, tsy mino ianao fa izany io, sa tsy
izany? Mino ianao fa ho tsara tokoa ianao? Zory ny làlanao, ary
Jesosy Kristy no manao anao ho tsara.
157 Mamono olona ny aretim-po, saingy tsy voatery hamono
anao izany. Mino ve ianao fa Andriamanitra dia hanasitrana
anao amin’izany, ary hanao anao ho tsara? Mandehàna minoa
an’izany amin’ny fonao rehetra, lazao hoe, “Mino marina
an’izany aho.”
158 Miteny Anglisy ve ianao? Azonao ve ny Anglisy? [Hoy
Rahalahy Branham hoe, “Aoka hisy olona iray ho avy.” Tonga
ny mpandika anankiray—Mpand.] Hia, eny àry. Hiteny aminy
an’izay lazaiko azy ve ianao? Lazao azy fa raha hino izy, dia hiala
aminy ny aretim-bavony. Izy—izy ve hino an’izany? Ny aretin-
damosinao dia hiala aminao, ihany koa, ka ankehitriny ianao dia
afaka mizotra amin’ny làlanao ary sitrana.

Manao ahoana ianao? Mino ve ianao? [Hoy izy hoe, “Eny,
tompoko.”—Mpand.]
159 Iry lehilahy izay mipetraka ery iry miaraka amin’ny aretin-
damosina, nijery ahy rehefa niteny an’izany aho. Izy dia afaka ny
ho sitrana, ihany koa, raha mino an’izany ianao, tompoko. Eny
àry, tompoko.
160 Ilay ramatoa mipetraka eo akaikinao io mihitsy, tratry
ny aretin-tenda ianao, sa tsy izany, ramatoa? Mino ve ianao
fa hanasitrana anao Andriamanitra? Te-hametra-tànana eo
amin’io zazalahy kely io ianao nohon’ny lohaliny, ary izy dia
ho sitrana, ihany koa. Mino an’izany ve ianao? Manana aretim-
behivavy ianao, aretin’ny ramatoa, tsy manana an’izany ianao
ankehitriny. Ny finoanao no nanasitrana anao ary nanao anao
tsy marofy.
161 Mino an’i Jesosy Kristy ve ianao, ilay tsy miova omaly,
anio, ary mandrakizay? Koa ndao isika hametraka ny tànantsika
amin’ny hafa ka hivavaka an’ity fivavahan’ny finoana ity, ny
tsirairay amintsika,mivavaha amin’ny fivavahan’ny finoana.



NY TARANAKY NY FISARAHAM-BAZANA 35

162 Andriamanitra Malala, raha mbola voarakotra ny
Fanatrehanao avy any An-danitra izahay, mahita Anao
mihetsika eny anivon’ny mpanatrika, manasitrana ny marary
eny rehetra eny. Andriamanitra Ianao. Mivavaka aho mba
Hanasitrananao ireto mpanatrika manontolo ireto. Aoka ilay
Fofon’Ain’Andriamanitra hidina moramora ao anatin’ny fon’izy
ireo, ary aoka ho fantatr’izy ireo fa tapitra ny fotoana. Fotoana
fohy fotsiny sisa no mba maha-eto anay, avy eo dia hiaraka
Aminy Izay tianay izahay. Ary enga anie ny Fanatrehany
hitondra fanasitranana ho an’ny tsirairay.
163 Melohanay Satana, melohanay ny asany rehetra. Amin’ny
Anaran’i JesosyKristy, Satana,mivoaha ao amin’ny olona.
164 Izay rehetra hino Azy ankehitriny, sy hanaiky ny
fahasitrananareo, dia mitsangàna amin’ny tongotrareo,
lazao hoe, “Mitsangana aho ankehitriny mba hanaiky ny
fahasitranako. Mino an’izany aho.” Tsy mijery izay mahazo
anareo, raha tena mino izany tokoa ianareo, dia mitsangàna
amin’ny tongotrareo. Ankehitriny atsangano ny tànanareo, ary
lazao hoe, “Misaotra, Tompo Jesosy, noho ny fanasitrananao
ahy.” Homba anareo anie Andriamanitra. 

Ity Hafatr’i Rahalahy William Marrion Branham ity, izay notoriana tamin’ny
Teny Anglisy ny Alatsinainy hariva, 18 Janoary, 1965, ho an’ny Full Gospel
Business Men’s Fellowship International tao Westward Ho Hotel ao Phoenix,
Arizona, U.S.A., dia nalaina avy tamin’ny horonam-peo ary natonta manontolo
amin’ny Teny Anglisy. Ity fandikana amin’ny Teny Malagasy ity dia natonta sy
nozarain’ny Voice Of God Recordings.

Filazana fahefan’ny tompon’ny boky

Tsy azo adika. Ity boky ity dia azo atao printy amin’ny 
fanaovam-printy ao an-trano ho an’ny fampiasana 
manokana na ho zaraina, tsy misy sarany, ho fitaovana iray 
hanaparitahana ny Filazantsaran’i Jesosy Kristy. Ity boky ity 
dia tsy azo amidy, na adika indray amin’ny refy lehibe, na 
alefa amin’ny siteweb iray, na tehirizina amin’ny fomba nisy 
nanesorana, na adika amin’ny fiteny hafa, na ampiasaina ho 
fangataham-bola raha tsy misy alàlana voasoratra mazava avy 
amin’ny Voice Of God Recordings®.

Ho an’ny fanazavana fanampiny na ho an’ny fitaovana hafa efa 
azo raisina, dia iangaviana hifandray amin’ny:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


